
Izvještaj o radu za 2020-2022. godinu 
 

 

Prva bošnjačka gimnazija redovno obilježava različite datume iz oblasti etike. U takve aktivnosti 
uključeni su mnogobrojni učenici pod mentorstom profesora različih nastavnih predmeta i 
vannškolskih aktivnosti. Školske 2020/2021. i 2021/2022.  godine iako su obilježene pandemijom 
korona virusom, Prva bošnjačka gimnazija je realizirala veći broj radionica, organizirala 
predavanja, posjete i slično koje se ubrajaju u aktivnosti Etos inicijative. 

 

- 5. Oktobar 2020. - Dan učitelja 

Dan učitelja 2020. poseban je praznik. Na ovaj dan odajemo počast onima koji ne samo da pomažu 
u stjecanju znanja, već podučavaju život i služe djeci kao primjer. 

- 19. oktobar 2020. – Obilježavanje godišnjice smrti Alije Izetbegovića 

U ponedjeljak, 19. 10. 2020. godine, četiri učenika u pratnji profesorice Belme Ibišević su posjetili 
mezarje Kovači gdje su položili cvijeće i proučili Fatihu rahmetli Aliji Izetbegoviću, te na taj način 
odali počast prvom predsjedniku RBiH. Učenici su se podsjetili na činjenicu koliku važnost i 
značaj ima prvi predsjednik Alija Izetbegović za Bosnu i Hercegovinu i njen narod. 

 
 

 

- Oktobar 2020. Učenici su na časovima odjeljenske zajednice gledali film Hana, s ciljem 
aktueliziranja teme mentalnog zdravlja kod mladih. 
 
 

- Oktobar 2020. – Ovako bi Poslanik postupio  

Učenici Kluba Kur’ana su govorili o organizaciji vremena. Pronaći pravi ritam u današnjem 
ubrzanom načinu života prava je umjetnost. 

Stoga je upravljanje vremenom važna sposobnost koju naši učenici trebaju imati kako bi bili 
uspješni, a u nastojanju da ovladaju ovom, ali i brojnim drugim životnim vještinama, inspiraciju 
pronalaze u različitim historijskim i savremenim izvorima. U okviru emisije “Ovako bi Poslanik 
postupio” koju organizuje Medžlis Islamske zajednice Sarajevo u sklopu manifestacije “Selam ya 
Resulallah”, polaznici Kluba Kur’ana: Samra Pinjo, Berina Garibija, Vedad Kruho, Esad Sejtarija 
i Asja Šabić i profesor vjeronauke Elmedin Musić  govorili su o važnosti kvalitetnog planiranja, 
organizaciji i o načinima savladavanja poteškoća tokom izvršavanja svakodnevnih obaveza. Kroz 
pripremu i realizaciju emisije, učenici su promišljali, iznosili svoje stavove i prezentovali svoja 
iskustva. Kroz ovaj proces, u bezvremenoj poslaničkoj mudrosti pronašli su nove alate koji im 
mogu pomoći da se uspješnije nose sa izazovima današnjice, ali i budućnosti. Cijelu emisiju 
možete pogledati na sljedećem linku. 

https://www.youtube.com/watch?v=UgOsVwLSM9Y

- 6. novembar 2020. - Činiti dobro drugima 

Prva bošnjačka gimnazija izdvojila je pet računara i poklonila učenicima Mješovite srednje škole 
Maglaj. Tako ćemo vršnjacima naših učenika olakšati praćenje online nastave i izgraditi čvrste 
prijateljske veze između naše dvije srednje škole i naša dva grada.  

Da sve bude još bolje potrudilo se naše Udruženje "Alumni Prve bošnjačke gimnazije" koje je 
dokupilo zvučnike, a predstavnici Udruženja uručili su donaciju u petak 6. novembra 2020. 

- 9. novembar 2020. – Gostovanje na TV Sarajevo o temama korupcija i vršnjačko 
nasilje 

Prvu bošnjačku gimnaziju već drugu godinu sudjeluje u projektu Televizije Sarajevo o korupciji i 
vršnjačkom nasilju „TV SA mladima“.  

Projekt okuplja učenike srednjih škola. Ove godine u projekt su uključeni učenici trećeg i četvrtog 
razreda jezičke grupe. Naši učenici su u okviru takmičarskog dijela pisali eseje o problemu 
korupcije i vršnjačkog nasilja. 

Učenice Iman Korić i Amina Bašić gostovale su u emisiji "Sarajevska špica", 9. novembra 2020. 
godine i predstavile svoje radove. Snimak emisije dostupan je na youtube kanalu. 

Učenice su radove pisale u okviru takmičarskog dijela projekta. Proglašenje pobjednika je u 
decembru. 

 
 

 

- 22. novembar 2020. - Emisija Moja medresa 

Učenici škole, članovi redakcije Moja medresa, spremili su emisiju koja je emitovana na Radiju 
Bir Islamske zajednice u Bosni i Hercegovini. Pored predstavljanja aktivnosti škole učenici su 
govorili o ličnosti Muhammeda, a.s. Dio emisije su činili intervjui s dva učenika i jednim 
profesorom o temi “Online nastava”. 

 

 

- Decembar 2020. - Perom protiv problema 

Učenici Prve bošnjačke gimnazije aktivno kritički promišljaju o problemima s kojima se mladi u 
našem društvu susreću. Učenice Džejlan Ždralović i Amina Špago o svojim stavovima govorile su 
u emisiji Televizije Sarajevo "Sarajevska špica". Povod njihovog gostovanja bili su eseji koje su 
napisale na temu vršnjačkog nasilja, a tokom svog izlaganja govorile su o uzrocima i posljedicama 
ove opasne pojave. Kao ključne faktore u rješevanju ovog problema  izdvojile su odnos društva, 

https://www.youtube.com/watch?v=bNkW8CRzeV4&feature=youtu.be

porodice i odgojno-obrazovnih ustanova prema mladim ljudima i formativnu ulogu koju ove 
institucije igraju u životima mladih. Kroz svoje pisanje i podizanje glasa protiv svih negativnosti 
koje vide u društvu koje ih okružuje, Džejlan i Amina, ali i svi naši učenici, pokazuju kako su 
mladi snaga s kojom treba računati, u koju treba ulagati i na koju se možemo osloniti u izgradnji 
bolje budućnosti. 

 

 
 

 

- 3. decembar 2020. - Međunarodni dan osoba sa invaliditetom 

Škola je obilježila 3. decembar - Međunarodni dan osoba sa invaliditetom.  Odnos prema osoba sa 
invaliditetom oslikava dostignuti nivo poštovanja ljudskih prava i napretka svakog društva. 

Poštujmo različitost i individualnost svakog od nas! 

Budimo društvo sa jednakim šansama za sve! 

Za život bez diskriminacije! 

 

 

- 5. decembar 2020. – Međunarodni dan volontera 

Međunarodni dan volontera proglasila je Generalna skupština Ujedinjenih nacija 17. decembra 
1985. godine. Od tada se svake godine 5. decembra obilježava Međunarodni dan dobrovoljnog 
rada za ekonomski i društveni napredak (engl. International Volunteer Day for Economic and 
Social Development), odnosno Međunarodni dan volontera. Cilj je sve aktivnosti volontera i 
njihov dobrovoljni rad učiniti vidljivim na lokalnoj, nacionalnoj i međunarodnoj razini. 
Volontiranjem se smatra dobrovoljno ulaganje ličnog vremena, truda, znanja i vještina kojima se 
obavljaju usluge ili aktivnosti za dobrobit druge osobe ili za opću dobrobit.  

Mladi kroz volontiranje razvijaju razumijevanje za društvene probleme i suosjećanje sa drugima. 
Uče socijalne vještine i stiču nova poznanstva s različitim društvenim skupinama.  Kroz 
volonterski rad razvijaju  svoje samopoštovanje i osjećaj korisnosti i pripadnosti. Često volonterski 
rad bude prvo profesionalno iskustvo mladih. Volonteri daruju svoje slobodno vrijeme, ali velike 

su koristi za njih lično, jer većina volontera kažu da je neopisiv osjećaj sreće kada pomognu 
drugima. 

S ponosom objavljujemo na današnji Dan volontera da je Vijeće učenika PBG pokrenulo program 
podrške u učenju “Vršnjaci vršnjacima”. Naime, ideja je da se prvobitno sprovede "pilot-projekt" 
preko platformi Zoom ili Google Meet, a kada se sve, ako Bog da, vrati u normalu, rad će se 
odvijati u učionicama. Učenici volonteri će biti podrška u učenju kolegama iz razreda. Cilj je da 
učenici šire pozitivan duh i dobročinstvo i da svi zajedno gradimo humanije društvo.  

 

 

 

- 10. decembar 2020. - Dan ljudskih prava 

Učenici III1, društvena izborna grupa, na času odjeljenske zajednice su u online režimu održali 
predavanje o temi A brief history of human rights, povodom Međunarodnog dana ljudskih prava. 

- 14-15. decembar 2020. – Projekat “TVSA mladima” 

Naši učenici su ove godine učestvovali su u projektu „TVSA mladima“, pišući radove o temi 
vršnjačkog nasilja i korupcije. Učenica Hana Hadžić gostovala je, u okviru projekta, u emisiji 
„Sarajevska špica“ u ponedjeljak, 14. decembra. Hana je govorila o svom eseju zanimljivog 

naslova -  Gospodar Bijes - u kom je dala svoj osvrt na probleme vršnjačkog nasilja. Istakla da je 
vršnjačko nasilje ozbiljan društveni problem o kojem moramo razgovarati, a na kraju razgovora 
Hana je poručila da ne mrzimo, već volimo: „U sebi imamo i jedno i drugo, na nama je da 
probudimo ono bolje. Pokušajmo.“ Emisiju možete poslušati ovdje. 

Nakon Haninog, gostovanja, u utorak, 15. decembra, u emisiji su proglašeni i pobjednici 
takmičenja. Naša Džejlan Ždralović osvojila je drugo mjesto u kategoriji radova o temi „Vršnjačko 
nasilje“. Džejlan se predstavila esejem „Determinante nasilja među vršnjacima“. Žiri je istaknuo 
da je rad mlade autorice vrlo dobro koncipiran i da je temu vršnjačkog nasilja uspio prikazati na 
jedan ozbiljan, a u isto vrijeme kreativan i zanimljiv način. 

 

 

 
 
 
 

https://www.youtube.com/watch?v=kszsv2ZEXH0
https://www.youtube.com/watch?v=Z5uOzPgwgwE

- 18. decembar 2020. – Međunarodni dan arapskog jezika 
 

Povodom niza događaja koji obilježavaju Međunarodni dan arapskog jezika učenici Pprve 
bošnjačke gimnazije Amina Bašić (IVa), Ubejd Topuz (IIIa) i Benjamin Mahmutović (IIIa), pod 
mentorstvom profesora Ede Pamuka i profesorice Nezire Lopo, snimili su kratki video sadržaj sa 
nekoliko stihova posvećenih velikom arapskom pjesniku Halilu Džubranu. 

U petak, 18. decembra 2020. godine, na platformi Zoom održana je panel-diskusija sa bivšim 
učenicima PBG, Harisom Pipercem, Almedinom Karkelja i Nejrom Memedi, koji su sadašnjim 
učenicima prenijeli svoja iskustva i izazove sa kojima su se sreli tokom svog izučavanja arapskog 
jezika u PBG-i, kao i tokom studija arapskog jezika na Filozofskom fakuletu u Sarajevu. 
Moderatorice panel diskusije su bile učenice jezičkog izbornog područja Iman Korić i Lamija 
Kadić (IVa). Link stihova: 

https://youtu.be/K8613qyiDQo 
 

 
- Ramazan 2021. - Post - višestruko dobro 

Ramazan je prvenstveno mjesec duhovnosti i posvećenosti vjeri. Ipak, kako islam uvijek teži 
ravnoteži između različitih aspekata ljuskog života, post nedvojbeno donosi brojne prednosti i za 
naše fizičko zdravlje. Članovi Kluba Kur'ana: Asja Šabić, Benjamin Mahmutović, Ubejd Topuz, 
Nejra Vraneš, Amina Ophođaš i Samra Pinjo (vođa grupe) predvođeni profesorom Elmedinom 
Musićem u ovom blagoslovljenom mjesecu pripremili su prigodan video koji govori o ovom 
aspektu ramazanskog posta. U ovom videu osvrću se na blagotvorne efekte koje post ima na 
različite sisteme u ljudskom tijelu i važnost pravilne prehrane u periodu od iftara do sehura, te 
ističu značaj fizičkih i duhovnih aspekata posta na ljudsko zdravlje i blagostanje.  

https://bosnjackagim.edu.ba/index.php/vijesti/857-post-visestruko-dobro 
 
 

- 17-18. septembar 2021. - Harmony projekat 

Grupa učenika iz trećih i četvrtih razreda Prve bošnjačke gimnazije kao i grupa učenika iz 
Franjevačke klasične gimnazije su u petak i subotu 17.-18. septembar 2021. učestvovali na 
radionicama Through Life-long Dialogue to Eternal Harmony projekta koje su vodile profesorice 
engleskog jezika u PBG i FKG Edina Ilda Lokvančić i Dragana Koprivica. Ovaj projekat je dio 
većeg Harmony projekta koji pod pokroviteljstvom Sanchild nevladine organizacije iz Švicarske 
sa sjedištem u Sarajevu ima za cilj podstaknuti postizanje unutrašnjeg mira sa ciljem izgradnje 
mira u zajednici. Učenici su imali priliku upoznati se i družiti se sa svojim vršnjacima koji dolaze 
iz različitih etničkih i vjerskih sredina, povezati se svojim sličnostima i upoznati se sa svojim 
različitostima. Također, učenici su kroz radionice učili na koji način mogu da se oslobode stresa, 
kako voditi koristan dijalog, kako uspješno riješiti konflikte te su naposlijetku imali priliku i 
zajednički predstaviti svoju viziju boljeg društva, pozitivnijeg života bez stresa u kojem zajednice 
žive u miru. Radionice su upriličene u hotelu Garden City u Konjicu i održane su na engleskom 
jeziku. 

https://youtu.be/K8613qyiDQo
https://bosnjackagim.edu.ba/index.php/vijesti/857-post-visestruko-dobro

https://bosnjackagim.edu.ba/index.php/vijesti/904-harmony-projekat 
 
 

- Aiša Tabučija osvojila prvo mjesto na takmičenju „Moje kulturno blago“ 

U cilju istraživanja svog okruženja i učenja o zanimljivostima kulture baštine, Info centar 
Evropske unije u Bosni i Hercegovini je organizovao nagradno takmičenje iz foto reportaže pod 
naslovom „Moje kulturno blago“ kojim je omogućeno mladim ljudima da očima stranca sagledaju 
svu ljepotu i jedinstvenost Bosne i Hercegovine. Na takmičenju su učestvovali mladi ljudi iz četiri 
grada Bosne i Hercegovine, a imali su za zadatak da foto kolažom i propratnim pisanim opisom 
prikažu njenu prirodu, tradiciju, zanate i narode, kao i sve ostalo što našu domovinu čini turističkim 
odredištem za domaće i strane turiste. Naša učenica, Aiša Tabučija iz III a odjeljenja, je pokazala 
nevjerovatan fotografski talent zabilježivši različite kadrove grada Sarajeva svojim objektivom, a 
i propratno pismo u kojem je opisala sve što je fotografijom ovjekovječila je impresionirala  sudije 
na takmičenju. Aiša je osvojila prvo mjesto, a kadrove koje je zabilježila možete pogledati u 
fotografijama. Tekst možete pročitati u nastavku ove objave. 

https://bosnjackagim.edu.ba/index.php/vijesti/906-aisa-tabucija-osvojila-prvo-mjesto-na-
takmicenju-moje-kulturno-blago 

 

- 24. septembar – 4. oktobar 2021. – Posjeta Gazi Husrev-begovoj biblioteci  

Učenici trećih i četvrtih razreda Prve bošnjačke gimnazije su u okviru „Dana Gazi Husrev-begovih 
hajrata“ održanih u periodu od 24. septembra do 4. oktobra 2021. posjetili izložbu u Gazi Husrev-
begovoj biblioteci u sklopu časova Islamske vjeronauke. Prilikom posjete su imali priliku saznati 
više o Gazi Husrev-begu i njegovim vakufima kroz iznimno kvalitetan vizuelni prikaz na izložbi 
kao i kroz pažnje vrijedno izlaganje vodiča biblioteke. Biblioteka ove godine obilježava 500 
godina postojanja i korištenja ovih hajrata. 

https://bosnjackagim.edu.ba/index.php/vijesti/908-posjeta-gazi-husrev-begovoj-
biblioteci-2 

 

- 6-11. oktobar 2021. – Učenici Prve bošnjačke gimnazije na XXXII Sajmu knjiga 

Maturanti odjeljenja IV c, IV 1 i IV 2  Prve bošnjačke gimnazije su, uz pratnju svojih profesorica 
Azamele Nezović, Aide Agić-Hadžić i Remzije Hurić-Bećirović, posjetili XXXII Internacionalni 
sarajevski sajam knjiga koji se održao u Skenderiji u periodu od 6. do 11. oktobra. Učenici su 
tragali za aktuelnim naslovima i, kao i uvijek, pokazali veliko interesovanje za ovaj kulturni 
događaj. 

 

https://bosnjackagim.edu.ba/index.php/vijesti/904-harmony-projekat
https://bosnjackagim.edu.ba/index.php/vijesti/906-aisa-tabucija-osvojila-prvo-mjesto-na-takmicenju-moje-kulturno-blago
https://bosnjackagim.edu.ba/index.php/vijesti/906-aisa-tabucija-osvojila-prvo-mjesto-na-takmicenju-moje-kulturno-blago
https://bosnjackagim.edu.ba/index.php/vijesti/908-posjeta-gazi-husrev-begovoj-biblioteci-2
https://bosnjackagim.edu.ba/index.php/vijesti/908-posjeta-gazi-husrev-begovoj-biblioteci-2

https://bosnjackagim.edu.ba/index.php/vijesti/909-ucenici-prve-bosnjacke-gimnazije-na-
xxxii-sajmu-knjiga 

 

- Darivanje krvi 

Učenici četvrtih razreda Prve bošnjačke gimnazije su se i ove, kao i svih prethodnih godina, 
odazvali na poziv Zavoda za transfuzijsku medicinu Federacije Bosne i Hercegovine da daruju krv 
i time pomognu svojih sugrađanima. Krv se ne može proizvesti i jedini način da se pomogne 
pacijentima kojima je potrebna krv jeste upravo darivanjem krvi. Ove godine je, u pratnji školskog 
pedagoga Sabrije Mehmedović, krv darovalo 25 maturanata naše Gimnazije pokazavši time svoju 
humanost i nesebičnost, kao i i to da su oličenje školskog slogana „Natječite se u dobru!“ 

https://bosnjackagim.edu.ba/index.php/vijesti/911-darivanje-krvi 

 

- Posjeta pozorištu 

Učenici drugih razreda su, u pratnji profesorice Alme Tutić,  prethodne sedmice posjetili Pozorište 
mladih gdje su gledali predstavu „Kad bi svijet stao“ koju su izveli glumci amaterskog pozorišta 
„Neretva“ iz Konjica. Učenici IV1 odjeljenja su također pogledali predstavu, ali u Sarajevskom 
ratnom teatru. Predstava „Bullying Collection“ koju su gledali ukazuje na sverastući problem 
vršnjačkog nasilja  u društvu te je uveliko podstakla razvijanje prijeko potrebnog dijaloga s ciljem 
rješavanja ovog problema. Učenici naše škole tradicionalno idu, u pratnji svojih profesorica 
bosanskog jezika i književnosti, u pozorište svake godine, a ova posjeta je bila pravo osvježenje s 
obzirom na dugu godinu pandemije i zatvorenosti. 

https://bosnjackagim.edu.ba/index.php/vijesti/912-posjeta-pozoristu 

 

- 18. oktobar 2021. - Volontiranje u Fondaciji Alija Izetbegović 

U ponedjeljak 18.10.2021. godine članovi Kluba historije su imali priliku da volontiraju u 
Fondaciji Alija Izetbegović. Učenici su proveli jedan radni dan u Fondaciji, upoznali se sa njenom 
organizacijom, misijom i ciljevima, te saznali šta sa pravne i ekonomske strane podrazumijeva 
vođenje jedne nevladine organizacije. Također su imali priliku da se detaljnije upoznaju sa 
životom i radom Alije Izetbegovića, prvog predsjednika Predsjedništva nezavisne Republike 
Bosne i Hercegovine, da obiđu prostor u kojem je živio u posljednjim godinama svoga života, kao 
i da tokom individualnog rada pregledaju knjige koje je napisao i izdvoje citate koji su ih se najviše 
dojmili. 

https://bosnjackagim.edu.ba/index.php/vijesti/909-ucenici-prve-bosnjacke-gimnazije-na-xxxii-sajmu-knjiga
https://bosnjackagim.edu.ba/index.php/vijesti/909-ucenici-prve-bosnjacke-gimnazije-na-xxxii-sajmu-knjiga
https://bosnjackagim.edu.ba/index.php/vijesti/911-darivanje-krvi
https://bosnjackagim.edu.ba/index.php/vijesti/912-posjeta-pozoristu

U posljednjem segmentu volontiranja, učenici su analizirali web-stranicu i račune Fondacije na 
društvenim mrežama i razmatrali da li su moguća određena poboljšanja, te su dali svoje prijedloge 
za buduće projekte Fondacije i unapređenje njenog rada, naročito na području rada sa mladima. 

https://bosnjackagim.edu.ba/index.php/vijesti/914-volotiranje-u-fondaciji-alija-izetbegovic 

 

- 19. oktobar 2021. - Obilježavanje godišnjice smrti prvog predsjednika RBiH, Alije 
Izetbegovića 

U utorak, 19.10.2021. godine pet učenika trećih razreda i dvije učenice prvog razreda su, u pratnji 
profesorice Belme Ibišević, posjetili mezarje Kovači gdje su položili cvijeće i proučili Fatihu 
rahmetli Aliji Izetbegoviću, te na taj način odali počast prvom predsjedniku RBiH. 

Prošlo je 18. godina od smrti našeg predsjednika i nama je povjerena velika zadaća. Kao dosljedni 
nasljednici trebamo se obrazovati, njegovati jezik, baštiniti kulturu i tradiciju, promicati humane 
vrijednosti i držati se zajedno i dostojanstveno pred svim nedaćama koje nam na put stavlja 
vrijeme.  

Ovim povodom prisjetimo se predsjednikovih riječi koje nam mogu biti vodilja kroz život: 

“Ostani uspravan. Kako ćeš pognute glave ispod zvijezda? Kojim god putem da kreneš, na kraju 
čeka smrt. I sve se završava propašću. I ti ćeš umrijeti. I ovaj svijet će umrijeti. Zato ostani 
uspravan.” 

https://bosnjackagim.edu.ba/index.php/vijesti/913-obiljezavanje-godisnjice-smrti-prvog-
predsjednika-rbih-alije-izetbegovica 

 

- Učenici koji su osvojili prva tri mjesa na BBI ligi pregovaranja nagrađeni putovanjem 
u SAD 

U martu 2021. održano je finale BBI Lige pregovaranja u kojem su učestvovale četiri elitne 
sarajevske gimnazije: Prva bošnjačka gimnazija, Prva gimnazija, Druga gimnazija i Treća 
gimnazija. U finalu se, od ukupno 16 finalista, našlo 8 učenika naše škole,  a sva tri pobjednička 
mjesta su zauzeli upravo učenici Prve bošnjačke gimnazije. Prvo mjesto u okviru BBI programa 
liderstva i izvrsnosti i nagradu od 1.500 KM te zlatnu plaketu sa replikom novca kralja Tvrtka iz 
14. stoljeća osvojio je Eldar Hadžović, učenik naše škole. Drugoplasirani Haris Junuzović, učenik 
generacije i sada već alumnista naše škole, je dobio novčanu nagradu od 1.000 KM i srebrenu 
plaketu s replikom srednjevjekovnog bosanskog novca koje je izradio sarajevski zlatar Sofić. Istu 
plaketu i novčanu nagradu od 500 KM je dobio i trećeplasirani Alen Šahinpašić, također učenik 
naše škole. 

https://bosnjackagim.edu.ba/index.php/vijesti/914-volotiranje-u-fondaciji-alija-izetbegovic
https://bosnjackagim.edu.ba/index.php/vijesti/913-obiljezavanje-godisnjice-smrti-prvog-predsjednika-rbih-alije-izetbegovica
https://bosnjackagim.edu.ba/index.php/vijesti/913-obiljezavanje-godisnjice-smrti-prvog-predsjednika-rbih-alije-izetbegovica

Pored vrijednih novčanih nagrada, učenici su nagrađeni i putovanjem u SAD tokom ljetnog 
raspusta gdje su imali priliku, zajedno sa konzulom Bosne i Hercegovine, posjetiti Northwestern 
University i obići kampus u kojem se nalazi univerzitetska biblioteka, kantina, pa čak i plaža. 
Posjetili su tri džamije u Čikagu, obišli centar grada, te uz pratnju člana Senata posjetili Muzej 
nauke i industrije. U sklopu posjete, učenici su slobodno vrijeme iskoristili za obilazak 
znamenitosti poput Millennium Park, The Bean, Fontana Crown, najstariju ulicu u Čikagu Route 
66, botaničku baštu, kuću serijala filmova „Sam u kući“, Baha`i House of Worship, Navy 
Pier,  Trump Tower, kao i Willis Tower sa kojeg se pruža nevjerovatan pogled na grad.  Imali su 
priliku uživati i provesti dan na Oak Street plaži, jednoj od najvećih u Čikagu, te posjetiti jedan od 
najvećih muzičkih festivala, Lollapalooza, na kojem su gledali i slušali izvedbe poznatih svjetskih 
izvođača. Njihova posjeta SAD-u ne bi bila kompletna bez posjete najpoznatijem bejzbol timu 
naselja u kojem su odsjedali, Schaumburg Boomers, gdje su dobili majice i bejzbol lopte na 
poklon. 

Pored slobodnog vremena, učenicima su upriličene i  posjete konzulatu BiH koji se nalazi u centru 
Čikaga, kao i Vatrogasnu stanicu gdje su imali priliku upoznati se sa radom cijele postaje. Ipak, 
najveći dojam na njih je ostavila posjeta Oak Brook policijskoj stanici gdje su sa šefom policije 
obišli cijelu postaju, imali priliku da se upoznaju sa procesom hapšenja kao i cjelokupnom 
opremom i policijskim vozilom, ali i, neizostavni dio svakodnevnice policajaca u SAD-u, otići sa 
policajcima i na krofne. Također, učenici su imali priliku posjetiti dvije velike kompanije, 
Signature i BDJ Trucking koje se bave iznajmljivanjem limuzina, automobila i kamiona, a obje 
firme su osnovali i uspješno ljudi koji su porijeklom iz Bosne i Hercegovine. Od njih su imali 
priliku naučiti više o razvijanju i vođenju biznisa, te vještinama potrebnim za ostvarivanje uspjeha 
u današnjem svijetu. 

https://bosnjackagim.edu.ba/index.php/vijesti/915-ucenici-koji-su-osvojili-prva-tri-
mjesta-na-bbi-ligi-pregovaranja-nagradeni-putovanjem-u-sad 

 

- 21. oktobar 2021. - Obilježen svjetski Dan jabuke 

Svijet bez tufahija, pite od jabuka, kompota, cimet rolnica, ocata, čaja, marmelade, sokova, sirupa 
i brojnih drugih slatkih, pa i slanih, jela od jabuka jednostavno ne bi bio isti. Za osvještavanje 
javnosti o vrijednostima i sortama jabuke, koja se naziva i kraljicom voća, se 1990. godine 
pobrinula Common Ground organizacija iz Londona koja je započela tradiciju obilježavanja 21. 
oktobra kao Dana jabuka. Organizacija je promicala zdravstvene kvalitete ove voćke koja sadrži 
brojne energetske i nutritivne vrijednosti, a danas to čine učenici širom svijeta. 

Učenici prvih razreda Prve bošnjačke gimnazije su, zajedno sa članovima Life-link kluba, 
tradicionalno obilježili Dan jabuka pripremivši edukativne postere o domaćim i kultivisanim 
sortama jabuke, te su naučili kako se kaže jabuka na 30 različitih jezika. Učenici su zajedno sa 
svojim roditeljima pripremili ukusne poslastice od jabuka koje su imali priliku kušati zajedno sa 
svojim drugarima u auli naše škole za vrijeme velike pauze za ručak. Također, pored svojih 
drugara, učenici su poslastic podijelili prilikom posjeta i sa rukovodstvom Doma za djecu bez 

https://bosnjackagim.edu.ba/index.php/vijesti/915-ucenici-koji-su-osvojili-prva-tri-mjesta-na-bbi-ligi-pregovaranja-nagradeni-putovanjem-u-sad
https://bosnjackagim.edu.ba/index.php/vijesti/915-ucenici-koji-su-osvojili-prva-tri-mjesta-na-bbi-ligi-pregovaranja-nagradeni-putovanjem-u-sad

roditeljskog staranja na Bjelavama, Katoličkog školskog centra, OŠ Silvije Strahimir Kranjčević 
te Srednje muzičke škole u znak dugogodišnjeg prijateljstva i saradnje. 

https://bosnjackagim.edu.ba/index.php/vijesti/916-obiljezen-21-oktobar-svjetski-dan-
jabuka 

 

- Put učenice Esme Suljević ka tituli hafize Kur’ana  

Esma Suljević je učenica odjeljenja III b Prve bošnjačke gimnazije, a nedavno je s nama podijelila 
svoju priču o trnovitom putu odricanja i velikog zalaganja koji ju je doveo do titule hafize Časnog 
Kur'ana. Esmi od srca čestitamo na ostvarenom podvigu, i želimo joj još puno uspješnih poduhvata 
u životu i budućoj karijeri ako Bog da. 

https://bosnjackagim.edu.ba/index.php/vijesti/917-put-ucenice-esme-suljevic-ka-tituli-
hafize-kur-ana 

 

- 23. oktobar 2021. - Članovi Kluba Kur'ana predstavili projekat Ibrahimov novi svijet 

U sklopu manifestacije „Selam, ya Resulallah“ koju organizuje Medžlis Islamske zajednice 
Sarajevo, učenici Prve bošnjačke gimnazije su, u subotu 23.10.2021. godine, u multimedijalnom 
centru na Kovačima predstavili projekat pod nazivom „Ibrahimov novi svijet“. Ovogodišnji moto 
pod kojim se održava manifestacija je „Natječite se u dobru“ što je kura'nski ajet koji je vrlo dobro 
poznat našim učenicima jer je već 26 godina slogan naše Gimnazije. Učenici, članovi kluba 
Kur'ana su, inspirisani životom Muhammeda, a.s., kreirali video sadržaj koji obrađuje temu 
dobročinstva prema mlađima, želeći time kroz svakodnevni doživljaje mladih ukazati na važnost 
plemenitosti, velikodušnosti, međusobnog razumijevanja i poštovanja. Učenici su se aktivno 
uključili u rad i istraživanje o pomenutoj temi. Pokazali su izuzetno interesovanje i želju da njihova 
poruka bude razlogom nečijeg osmjeha i promjene. Prije samog snimanja, učenici su zajedno sa 
predmetnim profesorom održali par sastanaka kako bi razmijenili ideje. Samo snimanje je trajalo 
cijeli dan, gdje su učenici također pokazali zalaganje i trud, želeći da njihova poruka bude 
predstavljena na orginalan način. 

https://bosnjackagim.edu.ba/index.php/vijesti/918-clanovi-kluba-kur-ana-predstavili-
projekat-ibrahimov-novi-svijet 

 

- 22-24. oktobar 2021. - Održana Druga godišnja PBG MUN konferencija  

U periodu od 22. do 24. oktobra, u Prvoj bošnjačkoj gimnaziji održala se druga godišnja PBG 
Model United Nations konferencija (PBG MUN), edukativna simulacija konferencije Ujedinjenih 
Nacija gdje su učesnici kao delegati zemalja u određenim komitetima imali priliku razvijati svoje 

https://bosnjackagim.edu.ba/index.php/vijesti/916-obiljezen-21-oktobar-svjetski-dan-jabuka
https://bosnjackagim.edu.ba/index.php/vijesti/916-obiljezen-21-oktobar-svjetski-dan-jabuka
https://bosnjackagim.edu.ba/index.php/vijesti/917-put-ucenice-esme-suljevic-ka-tituli-hafize-kur-ana
https://bosnjackagim.edu.ba/index.php/vijesti/917-put-ucenice-esme-suljevic-ka-tituli-hafize-kur-ana
https://bosnjackagim.edu.ba/index.php/vijesti/918-clanovi-kluba-kur-ana-predstavili-projekat-ibrahimov-novi-svijet
https://bosnjackagim.edu.ba/index.php/vijesti/918-clanovi-kluba-kur-ana-predstavili-projekat-ibrahimov-novi-svijet

vještine govorništva i debatiranja, javnog govora, pisanja i istraživanja na engleskom jeziku, te 
iznalaženja zajedničkih rješenja za trenutne probleme u svijetu. 

Na konferenciji su učestvovala 102 delegata, učenici iz 13 različitih škola iz Sarajeva, Tuzle, Banja 
Luke i Beograda. Konferencija je započela u petak 22.oktobra u 18:45 h, a završila se u nedjelju 
24. oktobra u 16:00 h, nakon čega je u 18:00 sati u Vijećnici grada Sarajeva upriličena svečana 
ceremonija dodjele certifikata za najbolje delegate i zahvalnice za organizatore. 

Ceremoniji su prisustvovale direktorica PBG Emela Mehmedspahić, koordinatorica Cambridge 
međunarodne škole Emira Trako-Džuho, pedagogica Sabrija Mehmedović, profesorica latinskog 
jezika Belma Ibišević te voditeljica Kluba MUN Dženana Delić Hujdur, profesorica engleskog 
jezika u našoj Gimnaziji. 

U sklopu održavanja konferencije, predavanje o međunarodnim odnosima održala je Ena Džejna 
Smolo, PR officer Friedrich Ebert Stiftung Dialogue Southeast Europe. 

Nagrade za najbolje delegate su osvojili učenici Inan Ešpek (PBG), Faruk Rustempašić (PBG), 
Vedad Kruho (PBG), Iva Živaljević (PBG), Damir Pudarić (PBG) te Helena Šumić (Gimnazija 
KŠC, Banja Luka). 

Na konferenciji su ukupno 74 učenika naše škole uzeli učešće i to 17 učenika organizacionog tima, 
18 učenika volontera te 39 učenika delegata. 

Sponzor konferencije je bila firma Sokovi Igman Food Factory. 

https://bosnjackagim.edu.ba/index.php/vijesti/919-odrzana-druga-godisnja-pbg-mun-
konferencija 

 

- 28. oktobar 2021. – Upriličena promocija zbirke pjesama učenika III razreda 
Mirnesa Omerovića, pod naslovom “Prijedorska matura” 

U Prvoj bošnjačkoj gimnaziji je u četvrtak 28. oktobra upriličena svečana promocija zbirke 
pjesama učenika III a odjeljenja, Mirnesa Omerovića, pod naslovom „Prijedorska matura“ kojoj 
su prisustvovali brojni učenici, profesori, Mirnesova porodica i prijatelji, direktorica škole Emela 
Mehmedspahić, pedagogica Sabrija Mehmedović kao i ministrica za odgoj i obrazovanje mladih 
Kantona Sarajevo, Naida Hota-Muminović. Promociju su organizovali Mirnesova profesorica 
bosanskog jezika i književnosti Leila Hamzagić-Kovačević i članovi literarnog kluba, čiji je 
profesorica voditelj, uz pomoć članova historijskog kluba koji vodi profesorica Belma Ibišević. 

Mirnes je svoju zbirku pjesama posvetio 102 ubijene djece u Prijedoru poklonivši im na taj način 
maturu koji nikada nisu dočekali i time učinivši i samu promociju vrlo emotivnom. 

Skupu se obratio gost predavač Jasmin Medić, viši stručni suradnik Instituta za historiju i jedan od 
preživjele djece Prijedora, istaknuvši da mu je izuzetna čast govoriti na promociji knjige autora 

https://bosnjackagim.edu.ba/index.php/vijesti/919-odrzana-druga-godisnja-pbg-mun-konferencija
https://bosnjackagim.edu.ba/index.php/vijesti/919-odrzana-druga-godisnja-pbg-mun-konferencija

koji je mlađi od njega. Medić je sa prisutnim podijelio historijske činjenice o genocidu izvršenim 
nad nesrpskim stanovništvom grada Prijedora u periodu 1992.-1995. godine. Posebno je istakao 
tretiranje tadašnjih učenika nesrpske nacionalnosti kojima je na kraju školske godine 1992. godine 
profesor srpske nacionalnosti cinično rekao: “Eto, draga djeco vidimo se u novoj školskoj godini.“ 
Zatim se okrenuo prema Almiru u prvoj klupi i, pogledavši ga, dodao: „Ko preživi.“ 

Mirnesova nastavnica bosanskog jezika i književnosti iz Desete osnovne škole, Ilidža, Nermina 
Alihodžić Usejnovski, je govorila o Mirnesovom patriotizmu i neizmjernoj ljubavi prema svojoj 
domovini koja je već u sedmom razredu njegovog osnovnog obrazovanja pretočena u zbirku 
pjesama „Zemlja bosanska“ koja je snimljena i u audio formatu u Biblioteci za slijepa i slabovidna 
lica. U istoj biblioteci se trenutno snima i audio format zbirke „Prijedorska matura“. 

Veliku ulogu u Mirnesovom razvijanju ljubavi prema historiji Bosne i Hercegovine te književnosti 
su odigrale nastavnica historije u osnovnoj školi, Aisa Sadiković, te profesorica bosanskog jezika 
i književnosti u Prvog bošnjačkoj gimnaziji, Leila Hamzagić-Kovačević. Profesorica Hamzagić-
Kovačević je napisala recenziju zbirke, te je govorila o Mirnesovoj zbirci kao jednom blistavom 
svjetlo u tami zaborava koje, vođeno ljubavlju, vjerom i nadom, osvjetljava put sjećanja za mlade 
generacije. 

Mladi autor Omerović se također obratio skupu istaknuvši da bi volio da se ta promocija nije ni 
desila, da nije ni napisao zbirku, jer to bi značilo da 102 nesuđenih doktora, inžinjera, profesora i 
sportista nije bilo ubijeno. Mirnes je također istakao da je svoju zbirku pjesama posvetio i svoj 
djeci žrtvama genocida u našoj državi, kao i ubijenoj djeci u Palestini, Siriji, Afganistanu i svim 
državama u kojim stradaju nedužni. 

Direktorica škole, Emela Mehmedspahić, je Mirnesu uručila zahvalnicu za doprinos školi, dok je 
ministrica Naida Hota-Muminović u svom obraćanju podcrtala važnost njegovanja nadarenih 
učenika poput Mirnesa i očuvanja kulture sjećanja i pamćenja. 

Učenici trećeg razreda, Muhamed Mulaosmanović i Iman Šabeta, su pročitali nekoliko pjesama iz 
Mirnesove zbirke te se druženje zatvorili odavši počast žrtvama, čitajući imena 102 ubijene djece 
u Prijedoru. 

https://bosnjackagim.edu.ba/index.php/vijesti/920-uprilicena-promocija-zbirke-pjesama-
ucenika-iii-razreda-mirnesa-omerovica-pod-naslovom-prijedorska-matura 

 

- Učenici Prve bošnjačke gimnazije kreirali video „I have a dream” 

Učenici Prve bošnjačke gimnazije su, u saradnji sa učenicima Katoličkog školskog centra 
Sv.Franjo iz Tuzle, te Gimnazije “Meša Selimović” Tuzla, kreirali sadržaj za video u okviru 
projekta “Dear Martin” koji vode profesorice Edina Ilda Lokvančić, Lejla Saric i Dijana Marković 
Hajdarhodžić. Projekat se odvija pod pokroviteljstvom Ambasade SAD-a u BiH. 
 
Učenici su se vodili poznatim govorom “I have a dream” koji je Martin Luther King, Jr. održao 

https://bosnjackagim.edu.ba/index.php/vijesti/920-uprilicena-promocija-zbirke-pjesama-ucenika-iii-razreda-mirnesa-omerovica-pod-naslovom-prijedorska-matura

28.augusta 1963.godine tražeći jednakost za pripadnike crnačke populacije, te su izrazili svoje 
želje za budućnost u našoj domovini. U ovom današnjem vremenu kada nam se ponovo prijeti 
ratom, kada mladi ljudi uveliko napuštaju ovu našu lijepu zemlju, pravo je osvježenje čuti naše 
mlade kako sanjaju i žele Bosnu i Hercegovinu bez rata, bez predrasuda, sa boljim prilika i ljudima. 
Nadaju se da će zajedno to i dočekati.   

Video je kreireo učenik IV-a odjejenja, Benjamin Mahmutović.  

https://bosnjackagim.edu.ba/index.php/vijesti/923-ucenici-prve-bosnjacke-gimnazije-
kreirali-video-i-have-a-dream 

 

- Vrijedne učenice Prve bošnjačke gimnazije među najboljim volonterima  

Učenice trećeg razreda Belma Ajanović (III-b) i Medina Porić (III-c) su dijelom veće grupe 
učenika PBG-e koji već duže vrijeme volontiraju u sklopu projekta „Obrok za sve“ u restoranu 
„Dobre volje“ Stari Grad. Projekat „Obrok za sve“ je stalni projekat humanitarne organizacije 
Pomozi.ba u sklopu kojeg se, na dnevnom nivou, isporuči 1000 obroka starim, bolesnim i 
iznemoglim ljudima. 

Učestvujući na nekoliko različitih projekata, Medina i Belma su se našle na drugom mjestu 
najboljih volontera u mjesecu septembru.  Važno je napomenuti da je prvorangirana učenica imala 
tek 2 boda više od Medine i Belme koje dijele drugo mjesto.  Čestitamo Belmi i Medini te im se 
zahvaljujemo što dosljedno prate slogan naše Gimnazije koji glasi: „Natječite se u dobru!“ 

https://bosnjackagim.edu.ba/index.php/vijesti/926-vrijedne-ucenice-prve-bosnjacke-
gimnazije-medu-najboljim-volonterima 

 

- Učenici takmičari Prve bošnjačke gimnazije prisustvovali predstavi “Knjiga mojih 
života” 

Učenici takmičari Prve bošnjačke gimnazije koji svojim trudom, zalaganjem i djelovanjem 
promovišu našu školu su nagrađeni odlaskom na predstavu „Knjiga mojih života“, adaptaciju 
zbirke eseja pisca Aleksandra Hemona. Predstavi u Kamernom teatru 55 je u pratnji pedagogice 
Sabrije Mehmedović i profesorice Mirele Mulić prisustvovalo 25 učenika naše Gimnazije. Uprava 
škole se ovim izuzetnim mladim ljudima željela na ovaj način zahvaliti na svemu što rade za 
dobrobit sebe, svoje zajednice i Škole. 

https://bosnjackagim.edu.ba/index.php/vijesti/927-ucenici-takmicari-pbg-prisustvovali-
predstavi-knjiga-mojih-zivota 

https://bosnjackagim.edu.ba/index.php/vijesti/926-vrijedne-ucenice-prve-bosnjacke-gimnazije-medu-najboljim-volonterima
https://bosnjackagim.edu.ba/index.php/vijesti/927-ucenici-takmicari-pbg-prisustvovali-predstavi-knjiga-mojih-zivota
https://bosnjackagim.edu.ba/index.php/vijesti/927-ucenici-takmicari-pbg-prisustvovali-predstavi-knjiga-mojih-zivota

- 16. novembar 2021. - Učenici učestvovali na panelu „Govor mržnje i mladi – kakve 
posljedice ostavlja“ 

Grupa od sedam učenika Prve bošnjačke gimnazije je, uz pratnju direktorice Škole Emele 
Mehmedspahić, prisustvovala panelu na temu „Govor mržnje i mladi – kakve posljedice ostavlja“ 
koji se održao 16. novembra u CEI Nahla. Cilj održavanja ovakvog panela je bio podizanje svijesti 
na temu medijske pismenosti i proširenosti govora mržnje među mladima, kao i stavljanja akcenta 
na mentalno zdravlje žrtava te i same osobe koja proizvodi govor mržnje, a sve sa ciljem 
sprečavanja širenja ovog sve učestalijeg problema među mladima.  Učenici su imali priliku 
saslušati stavove predstavnika vlasti i nevladinog sektora po ovom pitanju, kao i uvidjeti 
činjenično stanje u stvarnosti kada je u pitanju uticaj govora mržnje na mlade ljude. Ono što je 
primjetno jeste da se ovaj problem znatno intenzivirao u toku pandemije zbog povećanog obima 
online aktivnosti, pa su samim tim mladi i češće izloženi govoru mržnje na društvenim mrežama, 
najčešće od strane anonimnih aktera. Uz mentorstvo profesorice engleskog jezika, Armine Nukić, 
učenici su pripremili performans izvođenjem poeme „Pretty ugly“ koju je napisao Abdullah 
Shoaib. 

https://bosnjackagim.edu.ba/index.php/vijesti/934-ucenici-ucestvovali-na-panelu-govor-
mrznje-i-mladi-kakve-posljedice-ostavlja 

 

- 17. novembar 2021. - Humanitarna akcija povodom Dana srednjoškolaca 

Članovi Vijeća učenika Prve bošnjačke gimnazije su povodom Dana srednjoškolaca, koji se 
obilježava 17. novembra, organizovali humanitarnu akciju prilikom koje su skupljali odjeću, 
igračke i hranu za materijalno ugrožene članove naše zajednice. Učenici su prikupljene namirnice, 
odjeću i igračke dostavili u prostorije humanitarnog udruženja Pomozi.ba, te su, zajedno sa 
članovima Udruženja, pakovali prehrambene pakete u Azićima. 

Učenici su kroz ovu aktivnost imali priliku otjeloviti slogan naše Gimnazije i kur'anski ajet: 
„Natječite se u dobru!“ 

https://bosnjackagim.edu.ba/index.php/vijesti/928-humanitarna-akcija-povodom-dana-
srednjoskolaca 

 

- Učenici PBG posjetili Iranski kulturni centar 

Članovi bibliotečkog kluba Prve bošnjačke gimnazije su prošle sedmice, u pratnji voditeljice kluba 
profesorice Amine Šabić, posjetili Iranski kulturni centar. Tom prilikom su se upoznali sa radom 
Centra, kursevima perzijskog jezika koje Centar nudi kao i sa kratkom prezentacijom o perzijskoj 
historiji, književnosti, umjetnosti, kulturi i tradiciji te različitim izložbama koje se održavaju u 
kulturnom centru. Uposlenici Centra su se zaista potrudili predstaviti nam svoje aktivnosti i 

https://bosnjackagim.edu.ba/index.php/vijesti/934-ucenici-ucestvovali-na-panelu-govor-mrznje-i-mladi-kakve-posljedice-ostavlja
https://bosnjackagim.edu.ba/index.php/vijesti/934-ucenici-ucestvovali-na-panelu-govor-mrznje-i-mladi-kakve-posljedice-ostavlja
https://bosnjackagim.edu.ba/index.php/vijesti/928-humanitarna-akcija-povodom-dana-srednjoskolaca
https://bosnjackagim.edu.ba/index.php/vijesti/928-humanitarna-akcija-povodom-dana-srednjoskolaca

prenijeti ljubav prema Iranu kroz priču o ovoj čudesnoj zemlji, njenom ljubaznom narodu, historiji, 
kulturi, običajima, mauzolejima posvećenim pjesnicima, o Rustemu i Suhrabu, Divanu, Attaru. 

Druženje i upoznavanje s orijentalno-islamskom civilizacijom učenici kluba planiraju nastaviti na 
narednom času kroz čitanje putopisne proze Zuke Džumhura, a zatim kroz upoznavanje s 
projektom „Putem svile“ alumnista Prve bošnjačke gimnazije Hamze Ridžala i Ediba Kadića. 

https://bosnjackagim.edu.ba/index.php/vijesti/929-ucenici-pbg-posjetili-iranski-kulturni-
centar 

 

- 20. novembar 2021. - Učenici PBG učestvovali u snimanju serijala „Češljanje bajki“ 

Jesu li bajke priprema za brutalnost života? Da li nam pomažu da se suočavamo sa stvarnošću? 

Kakav je status rodne ravnopravnosti u bajkama i vjerujemo li u sretne završetke danas? Jesu li 
završeci bajki uopće sretni – i za koga? 

Odgovore na ova i slična pitanja dali su učenici Prve bošnjačkegimnazije koji su u subotu, 
20.11.2021. učestvovali u snimanju serijala „Češljanje bajki“ koji realizira Produkcijska kuća 
„MebiusFilm“. Serijal se snima s ciljem promocije bitnih društvenih tema putem nekomercijalnih 
audiovizuelnih projekata koji uključuju pojedince i grupe na međunarodnom, regionalnom i 
lokalnom nivou. Analizirajući bajke, učenici su sa glumcem Rijadom Gvozdenom razgovarali o 
diskiriminaciji, nasilju, rodnoj ravnopravnosti, porodičnim i društvenim vrijednostima, što je za 
njih bilo poučno iskustvo koje je rezultiralo zaključkom: „Život ne može nikada biti previše dobar, 
ni previše loš, nekako se uvijek vrati na sredinu.“ 

https://bosnjackagim.edu.ba/index.php/vijesti/930-ucenici-pbg-ucestvovali-u-snimanju-
serijala-cesljanje-bajki 

 

- Učenici PBG na Radiju Bir 

Osam učenika Prve bošnjačke gimnazije, iz odjeljenja od II do IV razreda, su u uz mentorstvo 
profesorica Remzije Hurić-Bećirović pripremili sadržaj za emisiju „Moja medresa“ koja se emituje 
na Radio Bir-u. Učenici su svoje izlaganje posvetili aktivnosti naše škole kao i Danu državnosti 
Bosne i Hercegovine, te je Hor i orkestar uz pratnju profesorice Lidije Bešo izveo nekoliko 
numera. 

https://bosnjackagim.edu.ba/index.php/vijesti/932-ucenici-pbg-na-radio-bir-u 

 

https://bosnjackagim.edu.ba/index.php/vijesti/929-ucenici-pbg-posjetili-iranski-kulturni-centar
https://bosnjackagim.edu.ba/index.php/vijesti/929-ucenici-pbg-posjetili-iranski-kulturni-centar
https://bosnjackagim.edu.ba/index.php/vijesti/930-ucenici-pbg-ucestvovali-u-snimanju-serijala-cesljanje-bajki
https://bosnjackagim.edu.ba/index.php/vijesti/930-ucenici-pbg-ucestvovali-u-snimanju-serijala-cesljanje-bajki
https://bosnjackagim.edu.ba/index.php/vijesti/932-ucenici-pbg-na-radio-bir-u

- Oktobar 2021. - Lamija Ademović volonter mjeseca oktobra u organizaciji Trebal' 
šta 

Lamija Ademović, učenica odjeljenja III-2 Prve bošnjačke gimnazije, sa ukupnim brojem od 89,75 
bodova dospjela je na prvo mjesto i ponijela titulu Volontera mjeseca oktobra u humanitarnoj 
organizaciji Trebal' šta. Lamija je učestvovala u dva projekta tokom mjeseca oktobra „Gospodin i 
Pomozi.ba u humanoj misiji“ na stadionu FK Željezničar kao i u projektu „Obrok za sve – restoran 
Dobre volje Stari Grad.“ Dragoj Lamiji čestitamo, uz želju da i dalje bude uspješna u pomaganju 
drugima, te da što više naših učenika prepozna vrijednost darivanja i davanja svog vremena, 
materijalnih dobara, ljubavi i pažnje onima kojima je to istinski potrebno. 

https://bosnjackagim.edu.ba/index.php/vijesti/936-lamija-ademovic-volonter-mjeseca-oktobra-u-
organizaciji-trebal-sta 

 

- Sretan Dan državnosti Bosne i Hercegovine 

Učenici Prve bošnjačke gimnazije su obilježili Dan državnosti Bosne i Hercegovine prilikom kojeg 
su se, s ponosom i zahvalnošću, prisjetili generacije koja je u sudbonosnim vremenima stajala na 
pravoj strani historije. Učenici II -1 i II-2 odjeljenja, Nejla Bektić i Anur Delić su, u saradnji sa 
članovima Kluba historije i Kluba Allart koji vode profesorice Belma Ibišević i Vanesa 
Hasanbegović, organizovali svečanost i pripremili zanimljivu historijsku izložbu u kojoj se ogleda 
razvoj Bosne kroz stoljeća. Članovi Dramskog kluba koji vodi profesorica Alma Tutić su izveli 
recital „Zapis o zemlji“ Mehmedalije Maka Dizdara, kao i recital „Bosna“ Nedžada Ibrišimovića. 
U duhu Dana državnosti Bosne i Hercegovine Hor i orkestar pod rukovodstvom profesorice Lidije 
Bešo je predstavio izvedbu numera „Zemljo tisućljetna“ i „Odu radosti“. Učenici Harun Čovčić i 
Ranija Karović su izveli klavirski i violinski instrumental kompozicije „Song from a secret 
garden“. Profesorima i učenicima se na kraju svečanosti obratila direktorica Emela 
Mehmedspahić. 

Svim građanima  Bosne i Hercegovine, Bosancima i Hercegovcima širom svijeta, kao i onima koji 
ovu našu lijepu Bosnu vole i smatraju svojom domovinom želimo SRETAN DAN DRŽAVNOSTI 
uz želje da je volimo, cijenimo i poštujemo baš onako kako ona to i zaslužuje! 

https://bosnjackagim.edu.ba/index.php/vijesti/931-sretan-dan-drzavnosti-bosne-i-
hercegovine-2 

 

- 5. decembar 2021. - Međunarodni dan volontera 

Međunarodni dan volontera se obilježava 5. decembra svake godine, kako u svijetu, tako i u našoj 
školi. Generalna skupština Ujedinjenih nacija je 1985. godine proglasila Međunarodni dan 
volontera i od tada se svake godine 5. decembra obilježava Međunarodni dan dobrovoljnog rada 

https://bosnjackagim.edu.ba/index.php/vijesti/936-lamija-ademovic-volonter-mjeseca-oktobra-u-organizaciji-trebal-sta
https://bosnjackagim.edu.ba/index.php/vijesti/936-lamija-ademovic-volonter-mjeseca-oktobra-u-organizaciji-trebal-sta
https://bosnjackagim.edu.ba/index.php/vijesti/931-sretan-dan-drzavnosti-bosne-i-hercegovine-2
https://bosnjackagim.edu.ba/index.php/vijesti/931-sretan-dan-drzavnosti-bosne-i-hercegovine-2

za ekonomski i društveni napredak (engl. International Volunteer Day for Economic and Social 
Development), odnosno Međunarodni dan volontera. 

Cilj je sve aktivnosti volontera i njihov dobrovoljni rad učiniti vidljivim na lokalnom, nacionalnom 
i međunarodnom nivou. Volontiranjem se smatra dobrovoljno ulaganje ličnog vremena, truda, 
znanja i vještina kojima se obavljaju usluge ili aktivnosti za dobrobit druge osobe ili za opću 
dobrobit. 

Mladi kroz volontiranje razvijaju razumijevanje za društvene probleme i suosjećanje sa drugima. 
Uče socijalne vještine i stiču nova poznanstva s različitim društvenim skupinama. Kroz volonterski 
rad razvijaju svoje samopoštovanje i osjećaj korisnosti i pripadnosti. Često volonterski rad bude 
prvo profesionalno iskustvo mladih. Volonteri daruju svoje slobodno vrijeme, ali velike su koristi 
za njih lično, jer većina volontera kažu da je neopisiv osjećaj sreće kada pomognu drugima. 

Učenici Prve bošnjačke gimnazije rado volontiraju u različitim projektima. Ovaj međunarodni dan 
smo obilježili tako što je učenica II-1 Dalia Beridan kroz fotografije prikazala učešće naših 
učenika-volontera u mnogobrojnim akcijama. Cilj je da učenici šire pozitivan duh i dobročinstvo 
i da svi zajedno gradimo humanije društvo. 

https://bosnjackagim.edu.ba/index.php/vijesti/937-medunarodni-dan-volontera-2 

 

- 15. decembar 2021. - Predavanje „Cyberbulling” 

U srijedu 15.12.2021. godine u Prvoj bošnjačkoj gimnaziji je održano predavanje na temu 
„Cyberbullying“ koji je, razvojem tehnologije, postao sveprisutan problem u našem društvu, a za 
žrtve najčešće uzima mlade ljude, i učenike i učenice raznih starosnih dobi. Predavanje je održao 
gospodin Vahidin Đaltur,  IT ekspert i stalni sudski vještak. On radi na slučajevima pedofilije i 
kroz predavanja koja drži u osnovnim i srednjim školama želi da ukaže na ovaj problem. Malo 
zlostavljača bude prijavljeno i procesuirano, što im ujedno daje i podstrek da nastave to raditi. Ako 
nemaju nikakve sankcije i vide da ih se ne može na taj način zaustaviti, oni jednostavno nastave 
zlostavljati. Oni će reći da to rade iz šale, a zapravo žrtvi prave ogromne probleme. 
 
Ono što je glavna preporuka djeci i mladima je da, ukoliko dobiju prijeteću ili uvredljivu 
poruku,  odmah naprave screenshot te prepiske, u suprotnom, ta osoba može izbrisati prepisku. 
Predočene su i kazne zatvora koje su predviđene zakonom. 

Rad na osvještavanju učenika na opasnostima online nasilja, koje može preći i u realni prostor. 

https://bosnjackagim.edu.ba/index.php/vijesti/942-predavanje-cyberbulling 

 

- 16. novembar - 7. decembra 2021. - Učenici Ib odjeljenja učestvovali u 
međureligijskom projektu 

https://bosnjackagim.edu.ba/index.php/vijesti/937-medunarodni-dan-volontera-2
https://bosnjackagim.edu.ba/index.php/vijesti/942-predavanje-cyberbulling

Učenici I-b odjeljenja Prve bošnjačke gimnazije su učestvovali u projektu pod nazivom "Borba 
protiv antisemitizma, islamofobije i ksenofobije u javnom obrazovnom sistemu" koji se održavao 
u periodu između 16. novembra i 7. decembra tekuće godine.  

Jevrejsko kulturno - prosvjetno i humanitarno društvo "La Benevolencija" uz podršku Delegacije 
EU u Bosni i Hercegovini i Vijeća Europe, a u suradnji sa TPO fondacijom u okviru 
implementacije projekta "Borba protiv antisemitizma, islamofobije i ksenofobije u javnom 
obrazovnom sistemu" sprovodi svoje aktivnosti u pet škola sa područja općine Centar i Stari Grad 
u KS-a.   

Učenici Ib odjeljenja učestvovali su na sljedećim radionicama i predavanjima: 

• Govor mržnje i posljedice; predavači: Igor Kožemjakin i Vladimir Andrle 
• Antisemitizam, islamofobija i ksenofobija; predavači: Zilka Spahić i Igor Kožemjakin 
• Jevreji u BiH i Holokaust, predavač: Eli Tauber 
• Borba protiv antisemitizma, islamofobije i ksenofobije; predavači: Muhamed Velagić i 

Vladimir Andrle 

https://bosnjackagim.edu.ba/index.php/vijesti/943-ucenici-i-b-odjeljenja-ucestvovali-u-
medureligijskom-projektu 

 

- 1. decembar 2021. - Učenici Benjamin Mahmutović i Mirnes oOmerović nagrađeni 
na literarnom konkursu 

Matica hrvatska svake godine raspisuje literarni konkurs za učenike srednjih škola KS-a. 

Promocija Zbornika poetskih i proznih radova učenika srednjih škola Kantona Sarajevo održana 
je 1. 12. 2021. godine u Centru Skenderija (Collegium Artisticum). 

Na literarnom konkursu Matice hrvatske nagrađeni su naši  Mirnes Omerović (kategorija poetskog 
izraza) i Benjamin Mahmutović (specijalna nagrada za prozni izraz). 

Komisija je bila vidno oduševljena Benjaminovim radom. Objasnili su da je riječ prije o 
romanesknom obrascu nego o priči i da kao takav rad zaslužuje specijalnu nagradu. Citirali su ga 
u više navrata. 

Za Mirnesove pjesme su kazali da je u tako malo pjesničkih riječi stao čitav spektar najtananijih 
emocija.Profesorica bosanskog jezika Leila Hamzagić Kovačević, pod čijim mentorstvom su 
učenici pisali radove,  je istakla da je izuzetno ponosna na Benjamina i Mirnesa, ali i na sve druge 
naše predstavnike/ce čiji su se radovi našli u Zborniku. 

https://bosnjackagim.edu.ba/index.php/vijesti/946-ucenici-benjamin-mahmutovic-i-mirnes-
omerovic-nagradeni-na-literarnom-konkursu 

https://bosnjackagim.edu.ba/index.php/vijesti/943-ucenici-i-b-odjeljenja-ucestvovali-u-medureligijskom-projektu
https://bosnjackagim.edu.ba/index.php/vijesti/943-ucenici-i-b-odjeljenja-ucestvovali-u-medureligijskom-projektu
https://bosnjackagim.edu.ba/index.php/vijesti/946-ucenici-benjamin-mahmutovic-i-mirnes-omerovic-nagradeni-na-literarnom-konkursu
https://bosnjackagim.edu.ba/index.php/vijesti/946-ucenici-benjamin-mahmutovic-i-mirnes-omerovic-nagradeni-na-literarnom-konkursu

- 18. decembar 2021. - Obilježen Međunarodni dan arapskog jezika 

U Prvoj bošnjačkoj gimnaziji je obilježen Međunarodni dan arapskog jezika koji se inače 
obilježava svakog 18. decembra. 

Pod mentorstvom profesora arapskog jezika naše škole Ede Pamuka i Nezire Lopo, trinaest 
učenika jezičke grupe naše škole su u auli predstavili arapski jezik kroz stihove arapskih pjesnika, 
mudre izreke i arabizme. Osim toga pravili su kolace po arapskoj recepturi kojima su pocastili 
svoje kolege i profesore. Na svakom kolacu nalazila se poruka na arapskom jeziku. 

Ucenici su se poblize upoznali sa rasprostranjenoscu arapskog jezika u svijetu, njegovim 
karakteristikama i kuhinjom.  

Učenici koju su učestvovali u organizovanju aktivnosti su: Hatidža Bevrnja, Amina Špago, Aiša 
Tabučija, Nejla Mehmedoski, Asija Đogić, Ismail Ražanica, Zerina Jusubašić , Omar Kovač, 
Samija Gutić, Emina Džemidžić, Said Ramezić, Lamija Redžić i Aiša Gaab. 

https://bosnjackagim.edu.ba/index.php/vijesti/944-obiljezen-medunarodni-dan-arapskog-
jezika 

 

- Učenici Prve bošnjačke gimnazije poslali paketiće djeci u izbjeglički kamp 

Članovi kluba engleskog jezika Prve bošnjačke gimnazije su organizovali humanitarnu 
akciju  „Paketići prijateljstva“ koje su, u saradnji sa Muzejom ratnog djetinjstva, poslali za djecu i 
tinejdžere izbjegličkog kampa Ušivak-Hadžići.  

U humanitarnoj akciji su učestvovali svi učenici šest odjeljenja III a, III-b, III-2, IV-a, IV-b, IV-c 
koji su pokazali svoju humanost. Na tome im je Škola neizmjerno zahvalna. Pod mentorstvom 
voditeljice kluba prof. Edine Ilde Lokvančić učenici su prikupljali novac, te kupili sadržaje za 45 
paketića koji su se sastojali od odjeće, higijenskih potrepština, slatkiša, igračaka,  kao i školskog 
pribora. Napravili su i ukrasili paketiće te stavili pismo podrške na engleskom jeziku u paketiće za 
svako dijete kojem je sigurno izuzetno teško to što mora biti u kampu, ili još gore, u šatoru pod 
otvorenim nebom. Nazovite ih izbjeglice ili migranti, jedno je sigurno: nijednom djetetu nije drago 
što je daleko od svoje zemlje u kojoj se rodilo i što ne zna gdje će i hoće li uopšte stići do svog 
odredišta. 
 
Cilj aktivnosti je prvashodno bila pomoć djeci, a zatim i razvijanje empatije kod naših učenika 
prema slabijim i onim u potrebi, da budu uvijek svjesni, ma koliko u svojoj budućnosti kao odrasli 
ljudi budu zarađivali, da uvijek trebaju pomagati ljude u nevolji i dijeliti imetak koji imaju. 
Naposlijetku, naše je samo ono što damo.  

Učenici naše škole uz pomoć svojih profesora nastoje živjeti kur'anski imperativ: „Natječite se u 
dobru“ koji je i moto naše Škole. 

https://bosnjackagim.edu.ba/index.php/vijesti/944-obiljezen-medunarodni-dan-arapskog-jezika
https://bosnjackagim.edu.ba/index.php/vijesti/944-obiljezen-medunarodni-dan-arapskog-jezika


24 
 

https://bosnjackagim.edu.ba/index.php/vijesti/947-ucenici-prve-bosnjacke-gimnazije-
poslali-paketice-djeci-u-izbjeglicki-kamp 

 

- 22. decembar 2021. - Maturanti posjetili kino Cineplexx 

U srijedu 22.12.2021. učenici četvrtih razreda odjeljenja a, b i c su, uz pratnju razrednice Belme 
Ibišević i profesorice engleskog jezika Edine Lokvančić, posjetili kino „Cineplexx“ Sarajevo 

u kojem je, za njih posebno, upriličena projekcija bosanskohercegovačkog filma Danisa Tanovića 
„Deset u pola“. Cilj aktivnosti je bio opuštajućeg karaktera kako bi se učenici nakon izuzetno 
zahtjevnog polugodišta, prvog u školskim klupama nakon jednoipogodišnjeg online nastavnog 
režima, družili zajedno uz smijeh i komediju jedne zanimljive sarajevske priče. 

https://bosnjackagim.edu.ba/index.php/vijesti/950-maturanti-posjetili-kino-cineplexx 

 

- 24. decembar 2021. - Vijeće učenika realiziralo projekat “Jedno dijete, jedan slatkiš” 

Vijeće učenika Prve bošnjačke gimnazije je realiziralo projekat “Jedan slatkiš, jedno dijete” gdje 
su za cilj imali prikupljanje slatkiša i igračaka tokom mjeseca decembra za kreiranje paketića 
socijalno ugroženoj djeci. Dopis je usvojen u Vijeću učenika Prve bošnjačke gimnazije te je 
predsjednik Vijeća, Nihad Mandžo, uz pomoć uposlenika gimnazije, postavio kutije u auli u koje 
su učenici mogli donositi slatkiše i igračke. 

Sredstva su dostavljena u prostorije Richmond Park College-a 24.12. gdje je započeto kreiranje 
paketića. Uz pomoć drugih gimnazija i stručnih srednjih škola, kreirano je 280 paketića koja će 
biti raspoređena ustanovama za nezbrinutu djecu, socijalno ugroženoj djeci i djeci sa posebnim 
potrebama. 

„Natječite se u dobru!“ 

https://bosnjackagim.edu.ba/index.php/vijesti/949-vijece-ucenika-realiziralo-projekat-
jedno-dijete-jedan-slatkis 

 

- Monografija I – 25 godina postojanja Prve bošnjačke gimnazije 

Prva bošnjačka gimnazija je 2015. godine obilježila 20 godina rada i 10 godina postojanja 
Cambridge međunarodne škole, a u 2020. godini započet je niz događaja koji se zbog pandemije 
COVID-19 održavaju u posebnim uvjetima tokom cijele školske 2020./21. godine, a kojima se 
obilježava 25 godina rada Prve bošnjačke gimnazije i 15 godina rada Cambridge međunarodne 
škole u Prvoj bošnjačkoj gimnaziji. 

https://bosnjackagim.edu.ba/index.php/vijesti/947-ucenici-prve-bosnjacke-gimnazije-poslali-paketice-djeci-u-izbjeglicki-kamp
https://bosnjackagim.edu.ba/index.php/vijesti/947-ucenici-prve-bosnjacke-gimnazije-poslali-paketice-djeci-u-izbjeglicki-kamp
https://bosnjackagim.edu.ba/index.php/vijesti/950-maturanti-posjetili-kino-cineplexx
https://bosnjackagim.edu.ba/index.php/vijesti/949-vijece-ucenika-realiziralo-projekat-jedno-dijete-jedan-slatkis
https://bosnjackagim.edu.ba/index.php/vijesti/949-vijece-ucenika-realiziralo-projekat-jedno-dijete-jedan-slatkis

Projekat Monografija Prve bošnjačke gimnazije za 25 godina postojanja škole je otpočeo još prije 
dvije godine, međutim zbog nepredvidivih okolnosti koje nam je donijela pandemija sama 
promocija Monografije je odgođena. Pod voditeljstvom direktorice projekta Naide Hota 
Muminović, bivše direktorice Gimnazije, a sadašnje ministrice obrazovanja, profesori naše škola 
kao i vanjski saradnici su uložili jako puno truda da bi ova Monografija ugledala svjetlo dana. 
Urednički kolegij su sačinili prof. Amer Sofradžija, prof. Leila Hamzagić Kovačević, prof. Belma 
Ibišević, prof. Amina Šabić, prof. Merisa Saklonjić te prof. Adna Pandžo.  Recenziju Monografije 
potpisuje doc.dr. Zehra Alispahić, lekturu i korekturu je radila prof. Alma Tutić, a likovnu opremu 
pripremila Aleksandra Nina Knežević. „Dobra knjiga“ je izdala 350 primjeraka Monografija, a za 
izdavača se potpisuje direktorica Prve bošnjačke gimnazije Emela Mehmedspahić. 

Srdačno se zahvaljujemo na podršci zlatnim sponzorima projekta BH Telecomu i  BH Pošti, kao i 
srebrenim spoznorima pekari „Mrvica“, udruženju Alumni PBG te firmi „Ramaglas“.  
 
Više detalja iz same Monografije kao i njenoj promociji ćete moći pročitati u nastavku serijala 
vijesti „Monografiji – obilježavanje 25 godina postojanja Prve bošnjačke gimnazije“. 

https://bosnjackagim.edu.ba/index.php/vijesti/954-monografija-25-godina-postojanja-
prve-bosnjacke-gimnazije 

 

- 6. januar 2022. - Sedmo međunarodno takmičenje Sira – Životopis Muhammeda a.s. 

Blizu pedeset učenika Prve bošnjačke gimnazije od I do IV razreda kurikuluama CA i CB us 
učestvovali na Sedmom međunarodnom takmičenju Sira – Životopis Muhameda a.s. koje je 
održano 6. januara 2021. godine.  

Uprava za obrazovanje i nauku Rijaseta Islamske zajednice u Bosni i Hercegovini organizovala je 
Sedmo međunarodno nagradno takmičenje za učenike srednjih škola pod nazivom: „Sira – 
životopis Muhammeda, a.s.“ Takmičenje je dobrovoljno i u njemu su mogli učestvovati svi 
učenici srednjih škola koji su se prijavili na takmičenje iz država koje u školama imaju Islamsku 
vjeronauku. 

Takmičenje je realizovano na osnovu priručnika „Poslanik Muhammed a. s. u mom životu“, u 
izdanju Centra za edukaciju i istraživanje Nahla, a koji je izrađen nakon opsežnog istraživanja o 
tome šta omladina želi znati o Muhammedu a.s. i kako to znanje povezati sa svakodnevnim 
životom u izazovima s kojima se svakodnevno susreće. U istraživanje i izradu priručnika aktivno 
su bili uključeni profesori islamske vjeronauke. 

Među tridesetih najuspješnijih takmičara nagrađeno je čak osam učenika iz Prve bošnjačke 
gimnazije u Sarajevu.  

https://bosnjackagim.edu.ba/index.php/vijesti/969-sedmo-medunarodno-takmicenje-sira-
zivotopis-muhammeda-a-s 

https://bosnjackagim.edu.ba/index.php/vijesti/954-monografija-25-godina-postojanja-prve-bosnjacke-gimnazije
https://bosnjackagim.edu.ba/index.php/vijesti/954-monografija-25-godina-postojanja-prve-bosnjacke-gimnazije
https://bosnjackagim.edu.ba/index.php/vijesti/969-sedmo-medunarodno-takmicenje-sira-zivotopis-muhammeda-a-s
https://bosnjackagim.edu.ba/index.php/vijesti/969-sedmo-medunarodno-takmicenje-sira-zivotopis-muhammeda-a-s

- 9. januar 2022. - Učenici Prve bošnjačke gimnazije u emisiji „Moja medresa“ 

Šest učenika Prve bošnjačke gimnazije je učestvovalo u pripremanju sadržaja za emisiju „Moja 
medresa“ koja je emitovana 9. januara tekuće godine.  

Pod mentorstvom profesorice Islamske vjeronauke Remzije Hurić-Bećirović učenici su pripremili 
tekstove o aktivnostima škole koje su čitali u emisiji. Drugi dio emisije je bio posvećen 
obilježavanja Međunarodnog dana arapskog jezika koji su obilježili učenici jezičke grupe III-a 
odjeljenja naše škole 18. decembra prošle godine. Pored učenja Kur'ana i recitiranja izreka na 
arapskom jeziku, pjesnik naše škole Mirnes Omerović, učenika III-a odjeljenja, je pročitao svoju 
pjesmu na arapskom i na bosanskom jeziku. 

https://bosnjackagim.edu.ba/index.php/vijesti/964-ucenici-prve-bosnjacke-gimnazije-u-emisiji-
moja-medresa 

 

- 4. februar 2022. - Obilježen Svjetski dan borbe protiv karcinoma u PBG 

Povodom obilježavanja Svjetskog dana borbe protiv karcinoma, učenici IIIc su u četvrtak 
4.2.2022. godine, pod mentorstvom razrednice i profesorice Alme Džambegović te uz nesebičnu 
podršku pedagogice Sabrije Mehmedović, održali su prezentaciju učenicima III b te ukazali na 
važnost ranog otkrivanja i samu prevenciju karcinoma. 

Prezentacija je počela čitanjem literarnih radova učenika Nure Kulsum Suljović i  Tarik –Alan 
Tatarevića, uz pratnju klavirske pratnje u izvedbi Bakira Činjarevića (III b) te gitare Ima Turković 
(III b) koja je svirala gitaru. 

Gosti predavači su bili Aldina Selimagić Šljivo, psiholog Udruženja Srce za djecu oboljelu od 
raka, te Lamija Adilović, studentica psihologije, koja je sa prisutnima podijelila svoju životnu 
priču o borbi sa karcinomom u proteklom periodu. Psiholog Aldina Selimagić-Šljivo obratila se 
prisutnima sa psihološkog aspekta, ukazala na važnost podrške kao i same borbe sa stresom. 

Skupu su se obratile i učenice koje su donirale kosu sa kratkim osvrtom na iskustvo sa doniranjem 
kose za djecu oboljelu od raka u nadi da će animirati i druge djevojčice da to urade. Najmalađa 
učesnica projekta je učenica OŠ Isak Samokovlija, Iman Mehmedović. Iman je donirala svoju kosu 
i pokazala kako i naizgled „mali“ mogu biti veliki ljudi i imati veliko srce. Izjave nekih od učenica 
koje su donirale svoju kosu možete pročitati u nastavku posta. 

Učenici odjeljenja II a, II b, II c su kroz svoje radove, prezentacije i video materijale dali podršku 
za sve koji prolaze težak životni put i koji se bore sa karcinomima. 

https://bosnjackagim.edu.ba/index.php/vijesti/961-obiljezen-svjetski-dan-borbe-protiv-
karcinoma-u-pbg 

 

https://bosnjackagim.edu.ba/index.php/vijesti/964-ucenici-prve-bosnjacke-gimnazije-u-emisiji-moja-medresa
https://bosnjackagim.edu.ba/index.php/vijesti/964-ucenici-prve-bosnjacke-gimnazije-u-emisiji-moja-medresa
https://bosnjackagim.edu.ba/index.php/vijesti/961-obiljezen-svjetski-dan-borbe-protiv-karcinoma-u-pbg
https://bosnjackagim.edu.ba/index.php/vijesti/961-obiljezen-svjetski-dan-borbe-protiv-karcinoma-u-pbg

- 15. februar 2022. - Međunarodni dan djece oboljele od raka 

15.02. obilježava se kao Međunarodni dan djece oboljele i liječene od raka. 

Na prijedlog prof. Alme Džambegović, učenice su poslale kratke video poruke koje putuju prema 
našoj najdražoj djeci, našim malim herojima, sa jednom svrhom, da budu njihova podrška na putu 
ka ozdravljenju. 
 

https://bosnjackagim.edu.ba/index.php/vijesti/963-medunarodni-dan-djece-oboljele-od-
raka 

 

- 17. februar 2022. - Učenici PBG učestvovali na radionici u Muzeju ratnog djetinjstva 

Učenici IV-1 odjeljenja Prve bošnjačke gimnazije su, u pratnji razrednice Remzije Hurić-
Bećirović, učestvovali na radionici „Yesterday, Today, Tomorrow“ koju je Muzej ratnog 
djetinjstva u Sarajevu organizirao u četvrtak, 17. 2. 2022.godine. 

Povodom pete godine postojanja i rada, Muzej ratnog djetinjstva u Sarajevu je u okviru programa 
rođendanske sedmice organizirao niz aktivnosti namijenjenih djeci, mladima i odraslima, 
te pozivao učenike i učenice Prve bošnjačke gimnazije na učešće u dramskoj radionici na 
engleskom jeziku.  

Dramsku radionicu zasnovanu na teoriji i dramskim metodama Augusta Boala u saradnji sa 
Muzejem ratnog djetinjstva te asocijacijom Yesterday, Today, Tomorrow, izveo je redovni 
profesor Fakulteta za menadžment i kreativnu industriju Univerziteta Zapadne Škotske, profesor 
Henry Bell. Podršku izvođenju radionice posebno je pružio tim edukatorica MRD-a. 

Tokom ovih interaktivnih i participativnih radionica, učenici i učenice Gimnazije su imali 
priliku promišljati, i kroz dramski medij (re)interpretirati "jučer", "danas" i "sutra" određenih 
predmeta i ljudskih priča povezanih s njima, praveći u manjim grupama različite scenarije 
povezana sa prošlošću, sadašnjošću i budućnošću tih predmeta. 

Dramske radionice su pored glumačkih, kod učesnika razvijale i vještine kretanja kroz prostor, 
muzičku koordinaciju, timski rad,  inventivnost i empatiju. 

https://bosnjackagim.edu.ba/index.php/vijesti/970-ucenici-pbg-ucestvovali-na-radionicu-
u-muzeju-ratnog-djetinjstva 

 

- 17. februar 2022. - Učenici Prve bošnjačke gimnazije dobili zahvalnice za volontiranje 

Susret volontera mjeseca sa gradonačelnicom Sarajeva Benjaminom Karić, ministricom za odgoj 
i obrazovanje Kantona Sarajevo Naidom Hota-Muminović, predstavnicima organizacija Dobro.ba 

https://bosnjackagim.edu.ba/index.php/vijesti/963-medunarodni-dan-djece-oboljele-od-raka
https://bosnjackagim.edu.ba/index.php/vijesti/963-medunarodni-dan-djece-oboljele-od-raka
https://www.yttassociation.org/
https://bosnjackagim.edu.ba/index.php/vijesti/970-ucenici-pbg-ucestvovali-na-radionicu-u-muzeju-ratnog-djetinjstva
https://bosnjackagim.edu.ba/index.php/vijesti/970-ucenici-pbg-ucestvovali-na-radionicu-u-muzeju-ratnog-djetinjstva

i Pomozi.ba, te Bosna Bank International i kompanije PING d.o.o. Sarajevo upriličen je 17.2.2022. 
g. u Vijećnici.  

Tokom susreta izražena je zahvalnost najboljim volonterkama u prvom polugodištu školske 
2021./2022. godine. Najbolje rangirani volonteri za četiri mjeseca su: Nejla Merdan - Prva 
gimnazija (septembar), Lamija Ademović - Prva bošnjačka gimnazija (oktobar), Selma Salman - 
Treća gimnazija (novembar) i Hana Aldžić - Prva bošnjačka gimnazija (decembar). S obzirom da 
je učenica Lamija Ademović trenutno u izolaciji, partneri na projektu su joj se putem video poziva 
zahvalili na nesebičnom angažmanu u proteklom periodu, uz želje za brz oporavak. 
 
Gradonačelnica Karić i ministrica Hota-Muminović su se zahvalile prisutnim volonterima, te su 
pozvale sve srednjoškolce da se registruju na platformi https://Trebalsta.ba, uz želju da se svi 
takmičimo u dobru.  

Od početka ove školske godine, na web platformi https://Trebalsta.ba do danas je registrovano 275 
učenika-volontera iz skoro svih srednjih škola Kantona Sarajevo, a broj volontera iz dana u dan 
raste. Učenici-volonteri su na više od 50 realiziranih projekata od avgusta do danas proveli 967 
volonterskih sati.  

Trebalsta.ba je platforma koju je pokrenula Bosna Bank International (BBI) u okviru BBI 
Programa za liderstvo i izvrsnost u partnerstvu sa Ministarstvom za odgoj i obrazovanje KS i u 
saradnji sa organizacijama Dobro.ba i Pomozi.ba, uz podršku kompanije Ping sredinom 2021. 
godine. 
 
Učenici se mogu registrirati za volontiranje putem web platforme i mobilne aplikacije prijavljivati 
na aktivne projekte partnerskih organizacija i udruženja, a svakog mjeseca na platformi se odaju 
priznanja najaktivnijim volonterima.  

Zainteresirana udruženja i organizacije također mogu putem iste platforme kandidovati svoje 
projekte na kojima im od pomoći mogu biti učenici srednjih škola Kantona Sarajevo. 
 
Čestitamo učenicama i učenicima Prve bošnjačke gimnazije koji su aktivni na ovoj web platformi. 

https://bosnjackagim.edu.ba/index.php/vijesti/972-ucenici-prve-bosnjacke-gimnazije-dobili-
zahvalnice-za-volontiranje 

 

- Dani maternjeg jezika 

Povodom Dana maternjeg jezika članovi Dramskog kluba i IIb odjeljenja snimili su film. 

https://bosnjackagim.edu.ba/index.php/vijesti/965-dani-maternjeg-jezika 

 

- 21. februar 2022. - Sretan dan maternjeg jezika! 

https://trebalsta.ba/
https://trebalsta.ba/
https://bosnjackagim.edu.ba/index.php/vijesti/972-ucenici-prve-bosnjacke-gimnazije-dobili-zahvalnice-za-volontiranje
https://bosnjackagim.edu.ba/index.php/vijesti/972-ucenici-prve-bosnjacke-gimnazije-dobili-zahvalnice-za-volontiranje
https://bosnjackagim.edu.ba/index.php/vijesti/965-dani-maternjeg-jezika

Ja sam Bosna! 

Vijekovima su me rušili i palili i Istok i Zapad. A ja... Ja sam odolijevala i ostala svoja. Drugačija 
i dostojanstvena, ponosna i uznosita, samo kako bih za svoju djecu sačuvala i u naslijeđe im 
ostavila ono najvrednije – identitet. Identitet toliko drugačiji i toliko lijep, da boli, identitet 
bosanski... 

Ostavih djeci u naslijeđe ljepotu različitosti, plemenitost, toplinu, ljubav i toleranciju. I ono 
najvažnije, dadoh im dom i jezik. Kako sam bila ponosna na sve njih kada su i od Istoka i od 
Zapada usvajali ono lijepo i dobro, začinivši ih samo šarmom bosanskim, pa sam i ja zračila 
ljepotom koju možda niko na ovom svijetu nema. Ljepotom kojom samo majka, ponosna na svoje 
potomstvo, zrači. 

A oni - posebni u svemu, pa i u jeziku svome. 

On tragove svoje od davnih vremena čuva, na pismima raznolikim – glagoljici i staroj ćirilici, 
bosančici, arebici i latinici. Humačka ploča, Povelja Kulina bana i natpisi na stećcima, samo su 
najpoznatiji spomenici što jezik dobrih Bošnjana zbore. 

Franjevci zatim, Divković i Jukić, s ponosom u djelima svojim bosanskim govore. 

Jedan od najstarijih rječnika na južnoslavenskim prostorima  je tursko-bosanski rječnik, „Potur-
Šahidija“, koji Muhamed Hevaija Uskufija u stihovima sroči. Tek njemački diplomat Otto Blau 
svjetlu ga dana predoči.   

U Osmanskom carstvu treći službeni jezik bosanski je bio, a nakon toga, kao ponornica, u prozu i 
poeziju zaronio - kod Mulabdića, Ćatića, Dizdarevića, Kikića, Selimovića, Kulenovića i Dizdara 
poput dijamanta očvrsnuo i izronio: 

“Još pet stotina godina, osmanska vlast, ovdje da je ostala, ovi nekadašnji patareni govorili bi 
bosanski.“, Kulenović je rekao. 

I zaista, i Istok i Zapad učiniše ga većim, šarmantnijim i dražim. 

I danas on buja i raste i sve se više snaži. 

Trajan je kao stećak, stamen kao kamen i  istinit kao ogledalo u kojem uvijek možemo prepoznati 
svoje pravo lice.   

Eh... Ja sam Bosna! 

Vijekovima su me rušili i palili i Istok i Zapad. A ja... Ja sam odolijevala i ostala svoja. Drugačija 
i dostojanstvena, ponosna i uznosita, samo kako bih za svoju djecu sačuvala i u naslijeđe im 
ostavila ono najvrednije – identitet. Identitet toliko drugačiji i toliko lijep, da boli, identitet 
bosanski i – bosanski jezik. 

Sretan 21. februar, Dan maternjeg jezika! 

Delila Beriša, I 1 

https://bosnjackagim.edu.ba/index.php/vijesti/966-sretan-dan-maternjeg-jezika 

 

- Učenici Prve bošnjačke gimnazije obilježili Dan borbe protiv vršnjačkog nasilja 

Dan ružičastih majica, poznatiji kao Pink Shirt Day, odnosi se na prevenciju vršnjačkog nasilja, a 
obilježava se zadnje srijede u mjesecu februaru u zemljama širom svijeta. Ideja je nastala u znak 
protesta zbog incidenta koji se dogodio u jednoj školi. Naime, sve je počelo u Kanadi 2007. godine. 
Žrtva nasilja bio je učenik koji je na prvi dan škole došao u ružičastoj majici u znak podrške svojoj 
majci koja je oboljela od karcinoma dojke. Vršnjaci su ismijavali, psihički i fizički zlostavljali tog 
dječaka koji je obukao ružičastu majicu. Sutradan, u četvrtak, svi dječaci i djevojčice iste škole, 
obukli su ružičaste majice u znak solidarnosti prema zlostavljanom dječaku. Od tada, ružičasta 
majica postala je simbol borbe protiv vršnjačkog nasilja i prepoznatljiv simbol inicijative i 
međunarodno prepoznate godišnjice prevencije nasilja u školama. 

Kroz obilježavanje ovog Dana u našoj Gimnaziji cilj nam je potaknuti tolerantno ponašanje, 
učenicima razvijati svijest i emocije koje će im pomoći prihvatiti razlike i prilagoditi im se, 
razumjeti ih i početi cijeniti. Želimo potaknuti na razmišljanje o složenosti odnosa unutar razredne 
zajednice, kao i smisao i važnost pregovaranja i nenasilne načine rješavanja problema s ciljem 
sprječavanja fizičkog nasilja. Potrebno je stvoriti sigurno okruženje, bez osjećaja superiornosti i 
inferiornosti kod djece. Ozračje u kojem će se svako dijete osjećati prihvaćeno i voljeno. 

Dan ružičastih majica u Prvoj bošnjačkoj gimnaziji obilježili smo čitanjem teksta o ovom danu, 
oblačenjem ružičastih majica, a vrijedna ekipa predvođena učenicima odjeljenja IIIa, Mirnesom 
Omerovićem i Hatidžom Bevrnja,  snimila je film o vršnjačkom nasilju. 

https://bosnjackagim.edu.ba/index.php/vijesti/971-ucenici-prve-bosnjacke-gimnazije-
obiljezili-dan-borbe-protiv-vrsnjackog-nasilja 

 

- 22. februar 2022. - Učenici Prve bošnjačke gimnazije u emisiji „Moja medresa“ 

Učenici i učenice, uz mentorstvo profesorica Lidije Bešo, Belme Ibišević te Remzije Hurić-
Bećirović su pripremili sadržaj za emisiju „Moja medresa“ koja se emitovala 22. februara 
2022.godine. Učenici su govorili o aktivnostima škole, masakru na Markalama, Danu maternjeg 
jezika, 21. februaru, te važnosti zdravlja. 

Radio emisiju možete poslušati na Facebook profilu Prve bošnjačke gimnazije. 

https://bosnjackagim.edu.ba/index.php/vijesti/966-sretan-dan-maternjeg-jezika
https://bosnjackagim.edu.ba/index.php/vijesti/971-ucenici-prve-bosnjacke-gimnazije-obiljezili-dan-borbe-protiv-vrsnjackog-nasilja
https://bosnjackagim.edu.ba/index.php/vijesti/971-ucenici-prve-bosnjacke-gimnazije-obiljezili-dan-borbe-protiv-vrsnjackog-nasilja
https://www.facebook.com/pbgs.official

https://bosnjackagim.edu.ba/index.php/vijesti/978-ucenici-prve-bosnjacke-gimnazije-u-
emisiji-moja-medresa-2 

 

- 8. mart - Međunarodni dan žena 

Učenice Nejla Bektić II1 ( Klub All’arte ), Nejra Turković IIIb i Almedina Dugić IVc ( Klub 
historije ) su kreirale video želeći istaknuti da Osmi mart predstavlja važnu historijsku prekretnicu 
kada su se žene u 19. vijeku počele boriti za svoja prava. 

https://bosnjackagim.edu.ba/index.php/vijesti/974-medunarodni-dan-zena 

 

- 9-10. mart 2022. - Dvodnevni program povodom Međunarodnog dana žena 

Naše maturantice četvrtih razreda učestvovale u dvodnevnom programu povodom Međunarodnog 
dana žena 9. i 10. marta. 

Program je organizovala Klika, firma za konsultanske usluge i izradu softver-a iz Sarajeva. 
Inžinjerke Klike su govorile o karijeri unutar industrije, kao i o mogućnostima i preprekama na 
tržištu. Drugog dana održane su radionice o liderstvu i komunikaciji. Dobitnice stipendija Klika 
Foundation programa iz 2021.godine su održale radionice o tome kako sve ono što radimo čak i 
na mikro planu može osnažiti žensko društvo. 

U pratnji učenica programu su prisustvovale prof. Amina Šabić i pedagogica Sabrija Mehmedović. 

https://bosnjackagim.edu.ba/index.php/vijesti/984-dvodnevni-program-povodom-
medunarodnog-dana-zena 

 

- Od srca za nju 

Učenici Prve bošnjačke gimnazije za Dan žena su organizovali akciju pomoći ugroženim ženama 
širom Bosne i Hercegovine.  

Na prijedlog učenice III-2 odjeljenja, Berine Garibija, učenici Prve bošnjačke gimnazije su, 
u svrhu obilježavanja 8. marta Dana žena, skupili preko 150 artikala za pravljenje paketića uz 
podršku ekipe humanitarne organizacije “Ruku na srce”. 

U toku mjeseca marta, u auli gimnazije vrijedni učenici su skupili sve neophodne higijenske 
potrepštine za žene. U udruženju “Ruku na srce” pripremljeno je preko 80 paketića od dostavljenih 
artikala i dostavljeno širom Bosne i Hercegovine. Paketi su dostavljeni štićenicama slabijeg 
materijalnog stanja, štićenicama koje boluju od malignih oboljenja Centra za socijalni rad Breza, 

https://bosnjackagim.edu.ba/index.php/vijesti/978-ucenici-prve-bosnjacke-gimnazije-u-emisiji-moja-medresa-2
https://bosnjackagim.edu.ba/index.php/vijesti/978-ucenici-prve-bosnjacke-gimnazije-u-emisiji-moja-medresa-2
https://bosnjackagim.edu.ba/index.php/vijesti/974-medunarodni-dan-zena
https://bosnjackagim.edu.ba/index.php/vijesti/984-dvodnevni-program-povodom-medunarodnog-dana-zena
https://bosnjackagim.edu.ba/index.php/vijesti/984-dvodnevni-program-povodom-medunarodnog-dana-zena

te štićenicama Doma za stara iznemogla lica u Goraždu i Sigurne kuće u Sarajevu. Također, 
volonteri su odlučili obradovati i nekoliko članica udruženja koje dolaze iz porodica slabijeg 
materijalnog stanja. 

https://bosnjackagim.edu.ba/index.php/vijesti/985-od-srca-za-nju 

 

- 21. mart 2022. - Dvadeset osam učenika naše škole darivali krv 

U ponedjeljak 21. 3. 2022. godine, učenici trećih i četvrtih razreda naše škole su se, kao i 
prethodnih godina, odazvali na poziv Zavoda za transfuzijsku medicinu 

Federacije Bosne i Hercegovine da daruju krv. Ove godine su i pojedinci iz trećih razreda koji su 
punoljetni izrazili želju da daruju krv. Dvadeset osam učenika je darovalo krv, dok njih 12 iz 
različitih razloga nisu bili podesni za darivanje. 

Naši učenici pokazuju veliki interes za humanitarne aktivnosti i pomaganje drugim ljudima. 
Darivanje krvi je prije svega human gest, a aktivnost je i oličenje slogana naše Škole: “Natječite 
se u dobru.“ 

https://bosnjackagim.edu.ba/index.php/vijesti/987-dvadeset-osam-ucenika-nase-skole-
darivali-krv 

 

- Učenici drugih razreda posjetili Potočare i Srebrenicu 

Učenici drugih razreda Prve bošnjačke gimnazije su u pratnji svojih razrednika i profesora posjetili 
Memorijalni centar u Potočarima i Srebrenici u okviru projekta Njegovanje kulture sjećanja. U 
sklopu posjete učenicima je održan historijski čas, te je ukazano na važnost sjećanja na genocid. 
Učenici imali priliku posjetiti i nekadašnju fabriku akumulatora, pogledati izložbu i dokumentarni 
film o genocidu. Učenici su tokom realizacije putovanja pokazali izuzetnu odgovornost, i želju da 
vode brigu o sjećanju na genocid. Sa izuzetnom pažnjom popratili su sve aktivnosti koje su bile 
realizirane, te su svojim ponašanjem i vlastitim doživljajem pokazali susosjećajnost za žrtvama i 
porodicama žrtava genocida. 

https://bosnjackagim.edu.ba/index.php/vijesti/994-ucenici-drugih-razreda-posjetili-
potocare-i-srebrenicu 

 

- Učenici posjetili vakuf Gazi Husrev-bega 

Učenici III b odjeljenja su u pratnji prof. Remzije Hurić-Bećirović posjetili vakuf Gazi Husrev-
bega, vakifa za kojeg se kazuje da je drugi osnivač Sarajeva. 

https://bosnjackagim.edu.ba/index.php/vijesti/985-od-srca-za-nju
https://bosnjackagim.edu.ba/index.php/vijesti/987-dvadeset-osam-ucenika-nase-skole-darivali-krv
https://bosnjackagim.edu.ba/index.php/vijesti/987-dvadeset-osam-ucenika-nase-skole-darivali-krv
https://bosnjackagim.edu.ba/index.php/vijesti/994-ucenici-drugih-razreda-posjetili-potocare-i-srebrenicu
https://bosnjackagim.edu.ba/index.php/vijesti/994-ucenici-drugih-razreda-posjetili-potocare-i-srebrenicu

U dvorištu Begove džamije pratili su izlaganje prof. Hurić-Bećirović o važnosti različitih vakufa, 
odakle su mogli vidjeti: Gazi Husrev-begovu medresu, biblioteku, Kuršumli medresu, sahat-kulu, 
imaret itd. Dio časa učenici su proveli u džamiji prateći učenje Kur’ana u blagoslovljenom mjesecu 
ramazanu. 

https://bosnjackagim.edu.ba/index.php/vijesti/1000-ucenici-posjetili-vakuf-gazi-husrev-
bega 

 

 

 

 

https://bosnjackagim.edu.ba/index.php/vijesti/1000-ucenici-posjetili-vakuf-gazi-husrev-bega
https://bosnjackagim.edu.ba/index.php/vijesti/1000-ucenici-posjetili-vakuf-gazi-husrev-bega

- Učenici Prve bošnjačke gimnazije pružili podršku djeci iz Roditeljske kuće 

Na prijedlog učenice III b odjeljenja, Iman Šabeta, pokrenuta je akcija prikupljanja novčanih 
sredstava za djecu oboljelu od raka koja su smještena sa svojim porodicama u Roditeljskoj kući. 

Od prikupljenih sredstava kupljene su Montesori table i materijali za edukativni rad sa djecom. 
Učenici su zajedno sa pedagogicom  Gimnazije Sabrijom Mehmedović uručila pred Bajram 
poklone  djeci u Roditeljskoj kući. Učenici PBG pokazuju veliku želju da učestvuju u 
humanitarnim akcijama. Bolesna djeca su najosjetljivija kategorija stanovništva i učenici su željeli 
da im kroz ovu akciju pokažu da nisu sami. Kupljeni materijali će bolesnoj djeci ispuniti 
svakodnevnicu korisnim aktivnostima i donijeti osmijeh na lice. 

https://www.youtube.com/embed/vwGJNcUcj6A 

https://bosnjackagim.edu.ba/index.php/vijesti/1002-ucenici-prve-bosnjacke-gimnazije-pruzili-
podrsku-djeci-iz-roditeljske-kuce 

 

- 27. maj 2022. - Učenici sa profesorima posjetili bosanskohercegovačke gradove 

Prva bošnjačka gimnazija tradicionalno svake godine organizuje posjete različitim 
bosanskohercegovačkim gradovima za sve učenike naše Gimnazije. 

Ove godine izlet je organizovan 27. maja prilikom kojeg su učenici prvih razreda posjetili Konjic 
gdje su u pratnji svojih profesora i razrednika obišli znamenitosti grada u užoj jezgri 
grada,  Zavičajni muzej u sklopu kojeg je i spomen kuća Zuke Džumhura. 
Učenici drugih razreda su otputovali u Travnik gdje su posjetili spomen obilježje u Ahmićima, 
Zavičajni muzej u Travniku, rodnu kuću Ive Andrića te Travničku tvrđavu. 
Učenici trećih i četvrtih razreda su otputovali u južnije dijelove naše domovine, Mostar, gdje su 
imali priliku posjetiti Muzej Stari most gdje im je prezentiran dio arheološke postavke koja govori 
o historiji Starog mosta u Mostaru.  

Učenici su proveli ugodan dan u obilasku gradova i druženju. 

https://bosnjackagim.edu.ba/index.php/vijesti/1010-ucenici-sa-profesorima-posjetili-
bosanskohercegovacke-gradove 

 

- 31. maj – 10. juni 2022. - Posjeta izložbi „Uči o Allahu“ 

Učenici odjeljenja Ia, Ib, Ic, I1, I2, IIIb, IIIc i III1 su u periodu of 31. maja do 10. juna u pratnji 
profesorice Remzije Hurić Bećirović posjetili izložbu „Uči o Allahu“ koja je održana u Hanikah 
Gazi Husrev-begove medrese u Sarajevu u sklopu časova Vjeronauke i Religious Studies. 

https://www.youtube.com/embed/vwGJNcUcj6A
https://bosnjackagim.edu.ba/index.php/vijesti/1002-ucenici-prve-bosnjacke-gimnazije-pruzili-podrsku-djeci-iz-roditeljske-kuce
https://bosnjackagim.edu.ba/index.php/vijesti/1002-ucenici-prve-bosnjacke-gimnazije-pruzili-podrsku-djeci-iz-roditeljske-kuce
https://bosnjackagim.edu.ba/index.php/vijesti/1010-ucenici-sa-profesorima-posjetili-bosanskohercegovacke-gradove
https://bosnjackagim.edu.ba/index.php/vijesti/1010-ucenici-sa-profesorima-posjetili-bosanskohercegovacke-gradove

Sadržaj izložbe je povezan s nastavnim planom i programom oba predmeta. Učenicima su se 
mnogo dopali izloženi materijali kao i učešće u radionicama i nagradnim pitanjima. 

https://bosnjackagim.edu.ba/index.php/vijesti/1012-posjet-izlozbi-uci-o-allahu 

 

- 18. juni 2022. - "Takmičari i izvrsnost” 

Prva bošnjačka gimnazija  je 18. juna 2022.godine organizovala seminar o temi “Takmičari i 
izvrsnost”. Pedagogica Sabrija Mehmedović i profesorica Mirela Mulić su osmislile projekat, koji 
je u potpunosti podržala Fondacija Konrad Adenauer. 

U prostorijama Studentskog centra IZ u BiH učesnici seminara učenici Prve bošnjačke gimnazije, 
Katoličkog školskog centra “Sv. Josip”, te studenti Fakulteta islamskih nauka, imali su priliku 
slušati eminentne predavače. 

Prof. dr. Dženana Husremović, prorektor za nastavu Univerziteta u Sarajevu govorila je o temi 
“Promoviranje izvrsnosti”, dr. sci. Oliver Jurišić, profesor na Katoličkom bogoslovnom fakultetu 
u Sarajevu – “Trud i zalaganje kao vjerski principi”, prof. dr. Amila Pilav-Velić, profesorica na 
Ekonomskom fakultetu u Sarajevu – “Upravljanje znanjem i menadžerske kompetencije”. Završno 
predavanje održala je prof. dr. Zehra Alispahić, profesorica na Fakultetu islamskih nauka u 
Sarajevu, podsjetivši na vjerski imperativ izvrsnosti, dobrog i lijepog postupanja. 

Poruke zahvalnosti i podrške, nakon održanih predavanja, uputio je i direktor Predstavništva 
Fondacije Konrad Adenauer u BiH, gospodin Sven Petke, koji je učenicima i studentima uručio 
certifikate za učešće na seminaru. 

Poruka svih predavača -  nije dovoljno imati sposobnost da bismo bili izvrsni u nekoj oblasti, već 
je važno da kontinuirano ulažemo trud i da svaki zadatak obavimo na najbolji mogući način. 
Shodno sloganu Prve bošnjačke gimnazije “Natječite se u dobru!”,  bila je ovo prilika da se učenici 
kroz predavanja, druženje i radionice motiviraju,  rade na usavršavanju svoje ličnosti i da teže 
izvrsnosti. 

https://bosnjackagim.edu.ba/index.php/vijesti/1013-takmicari-i-izvrsnost 

 

- 23-25. avgust 2022. - Časovi bosanskog jezika za djecu iz područja Srebrenice 

Fondacija "Alija Izetbegović" je za oko tridesetoro djece iz područja Srebrenice organizovala 
posjetu Sarajevu. 

Posjeta je bila veoma sadržajna, djeca su obišla kulturne i historijske znamenitosti Sarajeva i 
učestvovala u edukativnim i zabavnim aktivnostima. U sklopu ove male ljetne škole realizirana su 
predavanja o historiji BiH, bosanskom jeziku i životu i radu Alije Izetebgovića. Intencija 

https://bosnjackagim.edu.ba/index.php/vijesti/1012-posjet-izlozbi-uci-o-allahu
https://bosnjackagim.edu.ba/index.php/vijesti/1013-takmicari-i-izvrsnost

organizatora je bila da kod ove djece razvijanje osjećaja ponosa i prenošenje određenih znanja koja 
su im uskraćena s obzirom na to da žive i obrazuju se u manjem bh. entitetu. 

U periodu 23 - 25. avgust u Sarajevu su u pratnji svojih nastavnika i odgajatelja boravila djeca iz 
Nove Kasabe i Bosanskog Novog. U sklopu posjete glavnom gradu BiH organiziran je, između 
ostalog, i obilazak Prve bošnjačke gimnazije. Tom prilikom je bibliotekarka Amina Šabić grupu 
upoznala s načinom rada PBG-a. Prof. Leila Hamzagić Kovačević je održala predavanje o 
bosanskom jeziku i njegovoj važnosti za razvoj mladog čovjeka. Tretirane su teme iz historije 
jezika te potencirana vrijednost neprekidnog istraživanja vrijednosti našeg jezika i književne 
baštine nastale na bosanskom jeziku. Izuzetnu vrijednost imala je diskusija na kraju predavanja u 
kojoj su nastavnici i učenici dali osvrt na rečeno.  

Posebno je potcrtana važnost izučavanja bosanskog jezika u manjem bh. entitetu, jer je iskustvo 
učenika i nastavnika utemeljeno na suočavanju s negiranjem postojanja vlastitog jezika. 
Dogovoren je nastavak saradnje na polju njegovanja vrijednosti bosanskog jezika. 

https://bosnjackagim.edu.ba/index.php/vijesti/1019-cas-bosanskog-jezika-za-djecu-iz-
podrucja-srebrenice 

 
 
         Koordinatorica:                                                              Direktorica Gimnazije: 
Remzija Hurić-Bećirović, prof.                                        Emela Mehmedspahić, prof. 

